
Pesëdhjetë e tre nënkolonelë dhe majorë të FA shqiptare dhe Forcës së Sigurisë së Kosovë 
përfunduan vitin akademik 2019-2020 në Akademinë e Forcave të Armatosura

Më 25 qershor 2020, 6 turistë nga Ko-
sova mbetën të bllokuar në majën 

e Jezercës pas një ngjitje në mal. Pasi ata 
kuptuan se kishin humbur rrugën kërkuan 
ndihmë dhe u shpëtuan për mrekulli nga 
Forcat Ajrore. Është mësuar se operacioni ka 
nisur në orën 19:00 të datës 25 korrik 2020 
dhe ka zgjatur dy orë. Gjashtë...

Në tetor starton programi bachelor në 
Akademinë e Forcave të Armatosura

Ministrja e Mbrojtjes Olta Xhaçka

Tosun Selenica, figurë historike 
dhe ushtarake kombëtare

Shtimi i kapaciteteve të sigurisë 
kibernetike-prioritet i MM dhe FA

faqe 5

faqe 15

Krimi kibernetik dhe teknologjia e informacionit 

histori

Instituti Gjerman për Studime Globale dhe Zonale

Mbrojtja Kundërajrore Shqiptare në  89 vjetorin e krijimit të saj

faqe 3»

Mbrojtja Kundërajrore e hapësirës së kaltër 
shqiptare është një histori suksesi me 

mision gjithmonë të përmbushuar në kuadrin 
e funksionimit të armëve e shërbimeve në 
Forcat e Armatosura shqiptare. Krijimi i armës 
së MKA-së, e ka zanafillën që me krijimin e 
shtetit shqiptar sepse toka, deti dhe hapësira 

ajrore ka qenë dhe mbetet e shtrenjtë dhe e 
shenjtëruar për ne shqiptarët. Në pikëpamje 
historiografike pas datës 4.12.1912 që është 
dita e krijimit të Ushtrisë Kombëtare shq-
iptare të gjitha armët dhe shërbimet kanë një 
datëlindje brenda shekullit XX. Ato lindën si 
domosdoshmëri e kohës...

Kundërajrori-Arma e suksesshme e Forcave të Armatosura

Në mjediset e Shtabit të Përgjithshëm 
të Forcave të Armatosura, u zhvillua të 

mërkurën  paradite ceremonia e përfundimit 
të detyrës, të atasheut ushtarak të Repub-
likës së Italisë, kolonel Fabio Cornacchia dhe 
atasheut ushtarak të Republikës së Rumanisë, 
kolonel Florin Tutuianutë.  Në ceremoninë e 
organizuar me këtë rast ishin të pranishëm 
shefi i Shtabit të Përgjithshëm të FA...

Përfunduan detyrën 
kolonel Cornacchia dhe 
kolonel Tutuianutë

Atashetë ushtarakë të Italisë e Rumanisë

Forca Ajrore 
Shpëtohen 6 të rinj të 
bllokuar në majën e 
Jezercës

faqe 3»

Ministrja Xhaçka: 

Oficerët 
e rinj të FA 

diplomohen 
në SHBA

Gjermania ka një 
përgjegjësi  kryesore 
për forcimin e NATO-s 

faqe 5»

faqe 3»

faqe 8»

faqe 2»

Mbrojtja Kundërajrore 
shqiptare misionare e suksesit

Mbrojtja Kundërajrore e hapësirës 
së kaltër shqiptare është një histori suk-
sesi me mision gjithmonë të përmbush-
uar në kuadrin e funksionimit të armëve 
e shërbimeve në Forcat e Armatosura 
shqiptare. Krijimi i armës së MKA-së, 
e ka zanafillën që me krijimin e shtetit 
shqiptar sepse toka, deti dhe hapësira 
ajrore ka qenë dhe mbetet e shtrenjtë 
dhe e shenjtëruar për ne shqiptarët. 
Në pikëpamje historiografike pas datës 
4.12.1912 që është dita e krijimit të 
Ushtrisë Kombëtare shqiptare të gjitha 
armët dhe shërbimet kanë një datëlindje 
brenda shekullit XX. Ato lindën si do-
mosdoshmëri e kohës, për të plotësuar 
misionin fisnik të mbrojtjes së truallit 
shqiptar. Shekulli që shkoi megjithë 
kompleksitetin dhe problematikën që 
solli mbart në vetvete një historik të 
natyrshëm sikurse për gjithë armët 
edhe për mbrojtjen kundërajrore. Që 
nga krijimi dhe procesi i zhvillimit të 
Mbrojtjes Ajrore shqiptare, është i lid-
hur me zhvillimin e mjeteve sulmuese 
ajrore, por dhe me domosdoshmërinë 
për kundërvënien ndaj këtyre mjeteve. 
Udha e armëve të ushtrisë sonë, përfshi 
edhe Mbrojtjen Ajrore lidhet me për-
shtatjen me gjendjen, mundësitë, detyrat 
dhe objektivat e kohës. Shteti Shqiptar 
që lindi më 1912-tën, dëshmoi vullnet 
dhe seriozitet për vet domosdoshmërinë 
e rolin e armëve kundërajrore për shkak 
të zhvillimeve  fillestare të aviacionit në 
vendet fqinje të vendit tonë si në Itali 
në pragun e Luftës së Parë Botërore. 
Fqinjët tanë matanë Adriatikut di-
spononin një trupë pilotash rreth 150 
pilotë dhe rreth 100 avionë të blerë. Më 
5 qershor1920 deri më 3 shtator 1920, 
në Luftën e Vlorës, para një shekulli, u 
shfaqën elementet fillestare të mbrojtjes 
ajrore, ku luftëtarët shqiptarë me armët 
e thjeshta bënë të mundur, zbulimin dhe 
rrëzimin e dy avionëve luftarakë italianë 
në frontin e luftës. Pas pak vitesh dhe 
fqinjët e tjerë u pajisën me avionë luf-
tarakë, që i detyrone qeveritë shqiptare 
të kohës marrjen e masave kurndër 
sulmeve që mund të vinin nga ajri.

Durrësi, Shëngjini dhe 
Saranda- me histori
89 vjeçare të MKA-së

Akti i parë për mbrojtjen ajrore 
shqiptare ishte dekreti mbretëror 89 
vjet më parë në Tiranë, në Tiranën 
kryeqytet vetëm 11 vjeçar, të vendosur 
në Kongresin e Lushnjës. Më 1 korrik 
1931, shpallet dekreti mbretëror, që 
ndryshe quhej dhe akti ligjor “Mbi 
organizimin e Ushtrisë Kombëtare”, 
urdhërohet përhapja në pozicione zjarri  
e tre baterive të AKA-së, në portet 
Durrës, Shëngjin dhe Sarandë dhe 
kjo datë shënon  krijimin e Mbrojtjes 
Ajrore shqiptare. Në këtë kohë Ushtria 
Kombëtare shqiptare kishte 680 oficerë, 
540 nënoficerë, 5800 ushtarë, por edhe 
820 kuaj, si dhe asete e pajisje të tjera 
modeste. Artileria simbolike e kësaj pe-
riudhe ishte modeste por shënoi lindjen 
e një arme të re, që do të konsolidohej 
në dekadat që do të pasonin. Lindja e 
Mbrojtjes Ajrore shqiptare përkon me 
qeverinë e Pandeli Evangjelit, që ishte 
qeveria e 28 shqiptare që prej qeverisë 
së Ismail Qemal Bej Vlorës të vitit 1912-
1914. Komandant i Mbrojtjes Kom-
bëtare shqiptare ishte Xhemal Aranitasi; 
ndërsa Shef i Shtabit të Përgjithshëm 
ose shef i shtatmadhorisë shqiptare 

Mbrojtja Kundërajrore Shqiptare në  89 vjetorin e krijimit të saj

Kundërajrori-Arma e suksesshme 
e Forcave të Armatosura

Në 1 Korrik 1931 Ushtria Kombëtare shqiptare 
kishte 680 oficerë, 540 nënoficerë, 5800 ushtarë, por edhe 820 kuaj

ishte Gjeneral Divizioni Gustav Von 
Myrdach, i ftuar nga Mbretëria për të 
shërbyer dhe dhënë përvojën e tij në 
ushtrinë shqiptare. Armatimi dhe pajisjet 
e fillimit ishin modeste dhe që nuk plotë-
sonin nevojat reale të mbrojtjes ajrore, 
çka u vërtetua me agresionin e prillit 
1939, ku rezistenca ishte e papërfillshme 
dhe krejtësisht e pamjaftueshme, që coi 
edhe në pushtimin e vendit dhe bash-
kimin e ushtrive.

Mbrojtja Ajrore u rigjallërua 
dhe u vu në provë edhe 
gjatë Luftës Nacionalçlirimtare

Tashmë është e gjithëpranuar se në 
Shqipëri lufta u dominua nga luftëtarët 
vullnetarë të LANÇ, të cilët ishin edhe 
fitues të saj në kualicionin e madh 
ruso-anglo-amerikan. Përgjatë viteve 
të Luftës së Dytë Botërore, 1939-1944, 
mjetet e mbrojtjes nga ajri qenë efikase 
në zbulimin e asgjësimin e avionëve 
dhe luajtën rol përcaktues në zhvillimin 
e luftimeve. Ndërsa në Shqipëri, në 
kuadrin e betejave dhe operacioneve  të 
Ushtrisë Nacionalclirimtare, elementët 
e mbrojtjes nga rreziku ajror erdhën 
duke u përsosur nëpërmjet zbatimit të 
masave të maskimit, vrojtimit ajror 
dhe kundërveprimit me armët e lehta 
të këmbësorisë dhe me ato të marra 
armikut, ose armët trofe. Zbatimi efikas 
i këtyre masave çoi në rrëzimin e një 
avioni nga partizanët  e Pezës dhe të 
një avioni tjetër nga partizanët e çetës 
partizane të Mallkastrës. Gjatë luftës 
nuk munguan edhe rrëzime të tjera të 
avionëve, që duhet thënë ishin edhe aksi-
dentale dhe rrjedhojë e zhvillimit të ulët 
teknologjik. Nga ajri erdhën mysafirë të 
ftuar e të paftuar, që synonin asgjësimin 
e lëvizjes çlirimtare, si dhe aviacioni i 

aleatëve anglez e amerikan në ndihmë 
të Shqipërisë. Por sërish historiogra-
fia pranon modestësisht zhvillimin e 
MKA-së gjatë këtyre viteve të vështira 
e komplekse të luftës.

Misionare dhe e suksesshme
 arma e MKA-së në 
mbi gjysëm shekulli

Fakt është se gjysëmshekulli që 
shkoi ishte epokë që shkroi histori 
edhe në kuadër të Mbrojtjes Kombëtare 
Ajrore të Republikës dhe që njohu një 
rritje e zhvillim të jashtëzakonshëm 
ishte pikërisht gjysëmshekulli i dytë i 
shekullit të kaluar. Më 1945-1946, pas 
përfundimit të luftës, u bë grumbul-
limi i armëve kundërajrore trofe dhe u 
krijua shkolla e instruksionit të AKA. 
Ndërkohë një numër kuadrosh të rinj u 
dërguan për t’u përgatitur në shkollat 
ushtarake jashtë shtetit. Më 14 shkurt 
1946 krijohet kompaia e VAIN-it, me 
detyrë vrojtimin e hapësirës ajrore 
dhe informimin për objektet ajrore të 
zbuluara. Kjo ka hyrë në historikun e 
Mbrojtjes Ajrore si data e krijimit të 
Regjimentit të parë të Zbulimit Elek-
tronik. Kjo ka qenë dhe ngelet një 
datë historike. Në fakt vitet e para pas 
çlirimit ishin edhe vitet kur pati edhe 
ndryshyeshmëri më të shpeshta struk-
turash, që u përputhën me strukturat e 
modeleve jugosllave dhe sovjetike. Viti 
1946 pati ristrukturimin e dytë të kryer 
me urdhër A-1-66 “Tepër rezervat“ i 
dt. 5.3.1946, që në fakt fillimi i orga-
nizimit u krye me urdhër Nr. A-1-218 
“Rezervat“ datë 2.4.1946. Ky urdhër 
vendosi në funksionim Komandën e 
Artilerisë, e cila u suprimua po brenda 
vitit 1946 me urdhër nr. M-8, “Tepër 
rezervat“ datë 23.9.1946. Në muajt 

prill dhe maj 1955, u arrit kompletimi 
me radarë llokativë të tipave P-8, P-10, 
P-20 dhe më 25 maj 1955 u krijua 
Batalioni Radioteknik, i cili u përhap 
në të gjithë territorin administrativ të 
vendit. Kjo shënon edhe krijimin e VKQ 
(Vendkomanda Qendrore), QOSA (Qen-
dra Operacionale e Survejimit Ajror), 
që aktualisht është emërtuar Qendra e 
Kontroll Raportimit (QKR). Ngjarja që 
“kundërajërorësit“ e llogarisnin gjith-
monë me peshë ka qenë ajo e 14.11.1947 
kur krijohet regjimenti i I-rë kundërajror 
në kryeqytet. Ky regjiment shërbeu si një 
shkollë e rëndësishme për përgatitjen e 
kuadrove të parë të Mbrojtjes Kundëra-
jrore shqiptare (MKA-së). Pajisja në va-
zhdimësi me teknikë të re dhe me kuadro 
të kualifikur në shkollat tona ushtarake 
dhe ato jashtë vendit krijoi kushte për 
konsolidimin e mëtejshëm të Mbrojtjes 
Kundërajrore-MKA. Me një shpejtësi 
të konsiderueshme në pak vite u futën 
në armatim topat 57 m/m,100 m/m, 
me drejtim automatik, topat 37 m/m 
dygrykësh, me shenjestra automatike 
si dhe mitralozët 14,5 m/m katërtytësh. 
Mbrojtja kundërajrore u pa si një detyrë 
e veçantë dhe me mjaft rëndësi edhe 
në dekadat që pasuan. Në periudhën 
1959 deri 1970 u shënua krijimin dhe 
konsolidimi i njësisë së vetme të raket-
ave kundërajrore, që u bënë arma më 
speciale kundërajrore. Pajisja me raketa 
të drejtuara kundërajrore dhe radarë të 
zbulimit të largët e fuqizuan padyshim 
së tepërmi mbrojtjen ajrore shqiptare. 
Në ditën e përvjetorit të pavarësisë më 
28 nëntor 1960 u vendos në pozicion 
zjarri grupi i parë i raketave të drejtuara 
kundërajrore; ndërsa më 6.12.1968 u 
krijua Regjimenti i Raketave të Drejtuara 
kundërajrore (RDKA). Është gjithashtu 
fakt se Shqipëria pas viteve 1970 

kishte rreth 22 regjimente të Artilerisë 
Kundërajrore (AKA-së) si dhe 18 batal-
ione mitraliere të AKA-së, që llogarisnin 
rreth 6 gryka zjarri për çdo kilometër të 
frontit të mbrojtjes shqiptare. Në vitet 
1967 - 1972 sipas zhvillimeve ushtarake 
e kryesisht bazuar në dokumentacionin 
arkivor, mund të thuhet se shënojnë 
kulmin e zhvillimit të Mbrojtjes Ajrore, 
e cila pajiset me teknike të re dhe që 
shënon nivele të reja në përgatitje ush-
tarake e sidomos në gatishmëri. Në këtë 
periudhë gjysëmshekullore që është një 
ndër periudhat me të ndritura e më me 
shkëlqim të Mbrojtjes Kundërajrore 
shqiptare, ka pasur edhe lidershipin që 
ka drejtuar me efikasitet, gjeneralë dhe 
komandantë të shquar që në këtë shkrim 
mund të përmendim: Rrahman Parllaku, 
Arif Hasko Mema (Tërbaçi), Sejdin 
Avdia, Halim Ramohito, Maqo Zoto, 
Kiço Janku, Naum Gjinikasi, Pali Prifti, 
Ylli Dimraj, Mehmet Metko, etj. Por 
Komanda e Mbrojtjes Ajrore ka pasur 
edhe mjaftë ushtarakë të zotë që kanë 
spikatur në armën e Mbrojtjes ajrore dhe 
që kanë bërë emër si, Skënder Malindi, 
Maqo Zoto, Kiço Janku, Naun Gjinikasi, 
Arif Hasko, Rahman Parllaku, Halim 
Ramohito, Sejdin Avdia, Bejto Isufi, 
Jani Isaia, Pali Prifti, Fadil Toçi, Ylli 
Dimraj e shumë të tjerë. Njerëzit i japin 
jetë historisë dhe shtrirja me “Gjashtë 
gryka zjarri për çdo kilometër të frontit 
të mbrojtjes shqiptare”, flet më shumë 
se njëmijë fjalë.

Ristrukturimi i MKA-së 
efektiv për kohën dhe 
kompleksiteti i problemeve 

Ristrukturimi i shekullit të ri në 
fakt nisi që në dhjetëvjeçarin e fundit të 
shekullit të kaluar. Në vitet 1991-1992, 
dhe me vendosjen e demokracisë në 
Shqipëri si dhe me hapjen e vendit, u bë 
kërkesë e kohës ristrukturimi i ushtrisë 
dhe i Mbrojtjes Ajrore shqiptare. Si masë 
kryesore fillestare u gjykua përqëndrimi 
i mjeteve dhe kalimi në struktura drejtimi 
të reja dhe më efikase. Në atë kohë 
kishte 22 regjimente kundërajrore, 126 
grupe të Artilerisë Kundërajrore-AKA 
e batalione të Mit-KA  me rreth 1300 
nënreparte duke përfshirë edhe togat e 
Mit-KA 12.7 m/m. Nuk kishte fshat i 
Republikës pa rojen operative të gatish-
mërisë luftarake të armatosur (ROGL), 
që kishte mitrolozin e tij kundërajrorë. 
Në vitin 1998 me riorganizimin që u 
bë ushtrisë shqiptare sipas modeleve 
perëndimore, krijohet Forca Ajrore 
dhe Mbrojtja Ajrore ingranohet në këtë 
strukturë. Gjithashtu në vitin në 1998, 
Mbrojtja Ajrore dha një kontribut të 
veçantë për fitoren e luftën në Kosovë, 
me vrojtimin e pandërprerë të hapësirës 
ajrore dhe lehtësitë aeroportuale për 
gjithë aviacionin e NATO-s, i cili pati 
një impakt pozitiv në arritjen e objekti-
vave të këtij operacioni luftarak historik. 
Gjithashtu përgjatë viteve të fundit janë 

N/kololonele Figali GOLEMI
DEGA E BCU-së 

Komanda e Forcës Ajrore

(vijon në fq. 5)

Në tetor starton programi bachelor në 
Akademinë e Forcave të Armatosura

Ministrja e Mbrojtjes Olta Xhaçka
Në kushte të veçanta dhe 

në një situatë tërësisht të 
pazakontë të krijuar nga 
pandemia COVID-19, duke 

respektuar të gjitha rregullat dhe 
procedurat protokollare, u zhvillua 
ceremonia e certifikimit të kursantëve 
të KLO dhe KKSHP.

Pesëdhjetë e tre nënkolonelë dhe 
majorë të FA shqiptare dhe Forcës 
së Sigurisë së Kosovë përfunduan me 
sukses vitin akademik 2019-2020 në 
Akademinë e Forcave të Armatosura.

Nënkolonelët ndoqën për rreth 1 
vit Kursin e Lartë të Oficerit, ndërsa 
majorët atë të Komandës dhe Shtabit 
të Përgjithshëm.

Në ceremoninë e përfundimit të 
këtyre dy kurseve, ditën e dielë, 28 
qershor 2020,  ishin të pranishëm min-
istrja e Mbrojtjes, Znj. Olta Xhaçka, 
SHSHPFA, Gjeneral Brgade Bardhyl 
Kollçaku, Komandanti i KDS, Gjeneral 
Brigade Prof. Asoc. Bajram Begaj, 
Atasheu ushtarak i Kosovës i akredi-
tuar në vendin tonë, Kolonel Bashkim 
Shillova.

Në ceremoninë e organizuar, minis-
trja e Mbrojtjes Olta Xhaçka, përgëzoi 
oficerët dhe pedagogët për vullnetin 
për ta përfunduar vitin akademik edhe 
kushtet e vështira të diktuara nga 
pandemia.

“Jemi në prag të një ngjarje vërtet 
të rëndësishme, që është rezultat i një 
pune shumë të gjatë e të vështirë nga 
të gjithë ne. Pasi jemi duke kryer për-
gatitjet e fundit për të hapur programin 
bachelor në Akademinë e FA!

Jemi në prag të një momenti kur 
Akademia e FA do të rifitojë me të 
drejta të plota rolin e saj si një nga 
shtyllat e ringritjes dhe modernizimit të 
FA! Duke shërbyer si një institucion i 
mirëfilltë publik i arsimit të lartë!

Akreditimi i Akademisë së FA si 
një institucion i arsimit të lartë, nuk 
është thjesht një mundësi për të për-
gatitur kuadro më të mirë për nevojat 
e mbrojtjes e sigurisë. Kjo është edhe 
një mundësi e jashtëzakonshme për të 
thithur talente të reja në familjen tonë, 
djem e vajza që do të shohin tek FA 
mundësinë reale për të ndërtuar një kar-
rierë, si profesionistë të arsimuar. Një 
karrierë që më të aftët e të talentuarit 
prej tyre mund t’i çojë shumë larg e 
shumë lart, përtej radhëve të FA sonë, 
e deri në zyrat e Aleancës ku ne bëjmë 
pjesë.”- u shpreh ministrja Xhaçka.

Në fjalën e tij, komandanti i KDS, 
Gjeneral Brigade Prof. Asoc. Bajram 
Begaj, vlerësoi përkushtimin dhe seri-
ozitetin e treguar, si nga e studentëve, 
e stafit akademik, personelit mbështetës 
në përvojën e re të krijuar nga situate 
e pandemisë, duke e parë si sfidë që 
Akademia të jetë e përgatitur dhe në 
gjendje që të reagojë shpejt dhe me 
cilësi me cfarëdo lloj situate.

“Sfida tjetër më e madhë për aka-
deminë, - ka vijuar gjeneral Begaj, ka 
qenë dhe ristrukturimi i saj në përputhje 
me ligjin e arsimit të lartë. Në vijim të 
hapave të ndermarra për vënien në zba-
tim të VKM për statusin e akademisë 
tashmë është perfunduar procesi ligjor 
per hapjen e programit bachelor, duke 
kaluar në fazen e miratimit final zyrtar 
të përfshirjes në formularet e aplikimit 
të maturantëeve, duke e bërë kështu 
të aksesueshëm për ë gjithë ata që 
dëshërojnë të bëhen pjesë e FA”.

Në përfundim, ministrja Xhacka, 
shefi i Shtabit të Përgjithshëm të FA, 
gjeneral brigade Bardhyl Kollçaku, 
komandanti i KDS gjeneral brigade 
Bajram Bega dhe atasheu ushtarak i Re-
publikës së Kosovës në Tiranë, kolonel 

Pesëdhjetë e tre nënkolonelë dhe majorë të FA shqiptare dhe Forcës së Sigurisë së 
Kosovë përfunduan vitin akademik 2019-2020 në Akademinë e Forcave të Armatosura

Bashkim Shillova i dorëzuan diplomat 
kursantëve më të spikatur.

Kursin e Lartë të Oficerit e ndoqën 
17 nënkolonelë, mes të cilëve 2 nga 

Forca e Sigurisë së Kosovës, ndërsa 
Kursin e Komandës dhe Shtabit të 
Përgjithshëm e ndoqën 36 majorë, 6 
prej të cilëve nga FSK.

Në mjediset e Shtabit të Përgjithshëm 
të Forcave të Armatosura, u zhvillua 
të mërkurën  paradite ceremonia e 

përfundimit të detyrës, të atasheut ushtarak të 
Republikës së Italisë, kolonel Fabio Cornacchia 
dhe atasheut ushtarak të Republikës së Ruman-
isë, kolonel Florin Tutuianutë.  Në ceremoninë 
e organizuar me këtë rast ishin të pranishëm 
shefi i Shtabit të Përgjithshëm të FA, gjeneral 
brigade Bardhyl Kollçaku, drejtor drejtorish 
në MM dhe SHPFA, dhe atasheu ushtarak i 
SHBA në vendin tonë, kolonel James Hilton. 
Shefi i Shtabit të Përgjithshëm të FARSH, gjeneral 
brigade Bardhyl Kollçaku në përshëndetjen e tij 
pasi i falënderoi të dy atashetë për kontributin e 
tyre në drejtim të bashkëpunimin dhe koordinimit 
në fushën e Sigurisë dhe Mbrojtjes midis vendit 
tonë, Italisë dhe Rumanisë, u shpreh ndër të 

tjera: ”Dua t’ ju shpreh një falënderim të veçantë 
për kontributin dhe ndihmën e dhënë nga këto dy 
shtete në përballimin e situatave të vështira që kaloi 
vendi ynë, atë të fatkeqësisë natyrore të shkaktuar 
nga tërmeti i Nëntorit 2019 dhe situatën e pandemisë 

COVID-19.” Ceremonia u përmbyll me dhënien 
nga SHSHPFA “Certifikatë mirënjohje” për dy 
atashetë. Ushtarakë në shenjë mirënjohje për 
kontributin e tyre të vyer gjatë gjithë kohës së 
ushtrimit të detyrës së tyre në vendin tonë.

Atashetë ushtarakë të Italisë dhe Rumanisë    

Përfunduan detyrën kolonel 
Cornacchia dhe kolonel Tutuianutë

Ministrja Xhaçka: 

Oficerët e rinj të FA 
diplomohen në SHBA 

Xhaçka vlerëson se oficerët nga Shqipëria u graduan me master në 
Amerikë, duke i bërë ata personel të FA të Shqipërisë, një nder i 

veçantë për Forcat tona të Armatosura. 
Postimi i Olta Xhaçkës: Një e ardhme e mrekullueshme i pret Forcat 

e Armatosura me arsimimin e oficerëve të rinj në akademitë ushtarake më 
elitare të SHBA. Por një e ardhme dhe mundësi po kaq të mira i presin 
të gjithë ata të rinj e të reja që kanë vullnet dhe duan të bëhen pjesë e FA 
shqiptare.

Majorët Enkelejda Tyrku e Ermir Bejdo përfunduan kursin e Komandës 
dhe Shtabit të Përgjithshëm në Leavenëorth, Kansas, ndërsa kapiteni i 
Rangut të III Blerim Hoxha e përfundoi në Neëport, Rhode Island. Dhe 
mbi të gjitha, na bënë krenarë duke u pajisur të tre me diploma masteri 
në fushën e studimeve strategjike!

Dokumentacioni që 
do të paraqesin kandidatët 
e kualifikuar pas përfundimit 
të testimit

Nëse kandidati shpallet fitues, 
brenda 2(dy) javëve duhet të sjellë 
në QPR edhe dokumentacionin e më-
poshtëm: dëshmi penaliteti; vërtetim 
nga prokuroria; vërtetim nga gjykata; 
raportin mjekësor të lëshuar nga 
Komisioni Mjeko-Ligjor (KML) në 
Njësinë Mjekësore Ushtarake.  Qen-
dra e Personel Rekrutimit, në bash-
këpunim me strukturat që kanë akses 
në portalin “e-albania”, të sigurojë 
dokumentacionin, i cili mund të shkar-
kohet online nëpërmjet portalit qeveri-
tar “e-albania”, sipas akteve ligjore 
dhe nënligjore në fuqi. Kandidatët 
të sigurojnë vetë dokumentacionin 
e kërkuar, vetëm në rastet kur për 
arsye teknike ai nuk mund të shkar-
kohet nëpërmjet portalit.  Qendra e 
Personel-Rekrutimit vijon procedurat 
e testimit dhe përzgjedhjes vetëm 
me kandidatët të cilët kanë paraqitur 
dokumentacionin sipas  kritereve të 
mësipërme.

Shënim: Dokumentacioni i 
aplikantit i plotësuar pranë Qen-

drës së Personel Rekrutimit nga 
aplikanti, së bashku me doku-

mentacionin e dorëzuar prej tij, 
është pjesë e pandarë e dosjes 

personale të kandidatit për ush-
tar/detarë aktiv. 

zyrtare

Qendra e Personel Re-
krutimit, pranë Min-
istrisë së Mbrojtjes ka 
filluar më 1 Qershor 

2020, regjistrimin e kandidatëve për 
ushtarë/detarë aktiv dhe kërkon të 
rekrutojë për periudhën 24 gusht- 30 
tetor 2020, gjithsej 250 kandidatë, 
sipas rajoneve: Tiranë 120, Shkodër 
40, Lezhë 4, Durrës 16, Vlorë 7, Be-
rat 39, Elbasan 5, Burrel 1, Kukës 1, 
Gramsh 5 dhe Poliçan 12. Kurse 250 
kandidatët gjithsej, do të shpërnda-
hen në 12 specialitete si: Ndërlidhje 
15, Polici Ushtarake 10, Këmbësori 
82, MZ 2, Shofer 37, Mirëmbajtje 9, 
Kuzhinier 2, Motorist 1, Xhenio 2, 
Infermieri 11, Roje 76 dhe Muzikant 
3. Afati për dorëzimin e dokumen-
tacionit pranë QPR-së është deri në 
10 korrik 2020. 

Kriteret e pranimit 
të kandidatëve

Të jetë shtetas shqiptar; të mos 
jetë dënuar nga gjykata për vepra 
penale; të mos jetë në ndjekje penale; 
të mos jetë në proces gjykimi penal 
nga gjykata; të ketë figurë të pastër 
morale; të mos ketë probleme me 
deportimin; të mos ketë probleme 
me drogën dhe alkolin; të mos jetë 
person i dyshuar, i padëshirueshëm, i 
evidentuar dhe i implikuar nga orga-
net e zbatimit të ligjit për veprimtari 
të kundraligjshme apo kriminale; 
mosha minimale e rekrutimit është 
18 vjeç. Në momentin e titullimit 
ushtarë/detarë aktiv nuk duhet të 
kenë mbushur moshën 27 vjeç. 
Përjashtim bëjnë vetëm shtetasit që 
do të titullohen ushtar/detar aktiv, 
të cilët do të jenë personel mjekë-
sor i Forcave të Armatosura dhe në 
momentin e titullimit nuk duhet të 
kenë mbushur moshën 32 vjeç; të 
kenë kryer arsimin parauniversitar 
apo të lartë brenda ose jashtë vendit; 
të kenë gjatësinë trupore mbi 165 
cm për meshkujt dhe mbi 160 cm 
për femrat; të jetë shpallur fitues në 
përfundim të konkurrimit; të ketë 
kryer kontrollin shëndetësor dhe 
të jetë vlerësuar i aftë për ushtarë/
detarë aktiv nga Komisioni Mjekë-
sor Ushtarak; të ketë rezultuar pa 
probleme gjatë verifikimit të kushtit 
të sigurisë të kryer nga strukturat 
përgjegjëse. 

Procedura e aplikimit 
për ushtarë/detarë aktiv

Shtetasit që dëshirojnë të shër-
bejnë në Forcat e Armatosura si 
ushtarë/detarë aktiv, do të aplikojnë 
drejtpërdrejtë në zyrën e pranimit 
në Qendrën e Personel Rekrutimit. 
Aplikantët plotësojnë formularin e 
aplikimit, pranimit dhe marrin njoft-
imin për dokumentet e nevojshme, 
kuotat e rekrutimit, specialitetet, ra-
jonet e rekrutimit, afatin e paraqitjes 
në Qendrën e Personel Rekrutimit 
për vijimin e procesit të pranimit, 
testimit e përzgjedhjes, etj. 

Regjistrimi i kandidatëve, 
dokumentacioni i 
nevojshëm për regjistrim 
në QPR

Kandidatët për ushtarë/detarë 
aktiv paraqesin në Qendrën e Pers-
onel-Rekrutimit, dokumentet e më-
poshtme: a) Dokumentacioni që do 
të paraqesin kandidatët në fazën e 
regjistrimit është: Kërkesë me shkrim, 
në të cilën parashtrohet identiteti i 
aplikantit, statusi familjar (martuar, 
beqar), arsyet për të cilat dëshiron të 
bëhet ushtarë/detarë aktiv, si dhe jo 
më pak se dy mundësi zgjedhje për 
njësinë apo repartin në të cilin do të 
dëshironte për të shërbyer. Aftësitë, 

përvoja në punë, prirjet e tij në fusha 
të caktuara, (formulari i aplikimit); 
fotokopjen e kartës së identitetit; 
çertifikatë familjare, 1 copë, e cila 
gjenerohet online nga QPR-ja në 
bashkëpunim me DMBNJ&SH, në 
portalin e-albania, sipas akteve ligjore 
në fuqi; dy fotografi të përmasave 4 
x 6cm dhe dy fotografi të përmasave 
9x12 cm; fotokopje të diplomës së 
arsimit parauniversitar të noterizuar 
dhe çertifikatën e maturës shtetërore 
të vërtetuar nga Drejtoria Arsimore 
rajonale/rrethit, e noterizuar ose të 
arsimit të lartë të noterizuar; diplomë, 
dëshmi, çertifikatë për aftësitë pro-
fesionale (nëse ka), për drejtim au-
tomjeti, për njohje të gjuhës angleze, 

të noterizuara; raportin mjekësor të 
lëshuar nga mjeku i familjes në qen-
drën shëndetësore të vendbanimit, 
ku deklarohet se kandidati është i 
aftë për punë; ekzaminimet mjekë-
sore për agjentët infektiv (Hepatit 
B, Hepatit C, HIV/AIDS, Sifiliz) 
dhe grupin e gjakut të lëshuar nga 
Qendra Kombëtare e Transfuzionit 
të Gjakut dhe/ose bankat e gjakut 
apo drejtoritë e Shëndetit Publik në 
rrethet ku banojnë. Në momentin e 
aplikimit pranë zyrës së pranimit 
në Qendrën e Personel Rekrutimit, 
kandidatët duhet të plotësojnë for-
mularin e aplikimit për ushtarë/
detarë aktiv, si dhe formularët e 
vetëdeklarimit. 

Qendra e Personel Rekrutimit-Tiranë

Aplikoni për 250 kandidatë 
ushtarë/detarë në 12 specialitete

Ja specialitetet: Muzikant, kuzhinier, infermieri, ndërlidhje, polici ushtarake, 
këmbësori, MZ, shofer, mirëmbajtje, motorist, xhenio dhe Roje. Afati kohor për 

dorëzimin e dokumentacionit pranë QPR është deri në 10 korrik 2020

bërë përpjekje dhe janë shënuar rezulta-
tet e para të modernizimit të Mbrojtjes 
Ajrore, në përshtatje me strukturat 
organizative të ushtrive të NATO-s. 
Mbrojtja Ajrore është në procesin e 
strukturimit që synon pajisjen e saj me 
sisteme e mjete, të cilat disponohen nga 
ushtritë anëtare të NATO-s, me qëllim 
arritjen e standarteve të kërkuara nga 
anëtarësimi në NATO. Vizioni dhe e 
ardhmja e Forcës Ajrore synon trans-
formimin dhe modernizimin e Mbrojtjes 
dhe Vëzhgimit Ajror, duke rritur më tej 
bashkëpunimin dhe ndërveprueshmërinë 
me vendet e NATO-s. Prioritetet krye-
sore të modernizimit janë, ndërtimi i një 
sistemi të vëzhgimit ajror të integruar 
me sistemin e NATO-s (NATINADS), 
kontrollin dhe menaxhimin e hapësirës 
ajrore së bashku me Aviacionin Civil. 
Detyrat strukturat e Mbrojtjes Ajrore i 
realizojnë në mënyrë të standardizuar, 
duke arritur të kemi një siguri më të 
lartë të hapësirës ajrore të Republikës 
së Shqipërisë, kjo edhe falë kontributit 
të vendeve anëtare të NATO-s, koor-
dinatorëve tanë që punojnë në qendrat 
operacionale, si dhe bashkëpunimit me 
ANTA-n. Por nga ana tjetër një rol të 

rëndësishëm në ecjen përpara dhe kon-
solidimin e Mbrojtjes Ajrore shqiptare 
ka luajtur dhe vazhdon të luajë trajnimi 
i personelit në shkollat perëndimore të 
NATO-s dhe të vendeve partnere, duke 
rritur kështu shkallën e profesionalizmin 
dhe të shkëmbimit të eksperiencave në 
fushën e mbrojtjes ajrore, konformë mi-
sionit tonë kushtetues dhe duke synuar të 
jetë në avangardë të zbatimit të detyrave 
me cilësi dhe në kohën e duhur.

Mbrojtja Kundër Ajrore  
në “pushtetin” e 
lartësive gjeografike shqiptare
MKA-ja ka punuar gjithmonë me 

logjikën smart të kuptimit dhe zbatimit 
të misionit. Ajo ka qenë e ndërgjegjshme 
misionin e vështirë dhe të njohur për 
sakrifica të panumërta të efektivit të saj. 
Mbrojtja Kundërajrore shqiptare dhe 
Aviacioni shqiptar janë “takuar, ndarë e 
ritakuar” disa herë përsa i përket formës 
organizative e vartësisë strukturore, 
megjithëse duhet thënë se bashkëpunimi 
i tyre ka qenë gjithnjë i pashkëputur. 
Fakt është se që në fillimet e saj, arma 
e Aviacionit ka qenë pjesë e Komandës 
së Mbrojtjes Kundërajrore, gjë që ka 
vazhduar deri në vitin 1974 për t’u 

bashkuar përsëri në Forcat e Mbrojtjes 
Ajrore në vitin 1995. Komandanti i parë 
i Aviacionit ka qenë zoti Edip Ohri, i 
cili e ka komanduar atë deri në vitin 
1974. Nga viti 1975 e deri në vitin 1995, 
komandantë të Aviacionit kanë qenë 
Bardhyl Taçi, Klement Aliko, Perlat 
Binaj. Por sikurse shkruam edhe më 
lartë shumë ushtarakë të këtyre armëve, 
që kanë drejtuar e punuar në vite, janë 
nga figurat më të shquara të ushtrisë sonë 
kombëtare ku me krenari mund të për-
mendim Rrahman Parllaku, Gjin Marku, 
Hito Çako, Todi Naço, Sotir Filto, Arif 
Hasko, Edip Ohri, Niko Hoxha, Babaçe 
Faiku, Bardhyl Taçi, Klement Aliko, 
Haki Jupasi, Perlat Binaj, Salih Dibra, 
Haki Jupasi, Stefan Kagjini, Lulo Musai, 
Perikli Teta, Foto Lako, Harilla Rebi, 
Perlat Sula, Astrit Jaupi, Vait Golikja, 
Dilaver Goxhaj, Gëzdar Stroka, etj, të 
cilët kanë qenë të njohur në të gjithë 
radhët e ushtrisë për kryerjen e detyrave. 
E megjithatë jo të gjithë i përkasin armës 
së MKA, por shërbimi në aviacionin luf-
tarak shqiptar ka qenë pazgjidhshmërisht 
me detyrat që kryenin “kundërajrorësit” 
në shërbim të mbrojtjes së hapësirës 
ajrore shqiptare. “Kundërajrorësit” 
kanë qenë “pushtuesit” e çdo maje në 

hapësirën shqiptare, në gjysëmshekulli, 
që bashkë me misionin kushtetues janë 
përballur me qindra vështirësi jetese e 
shërbimi dhe që kanë ditur të përballojnë 
sfida dhe të triumfojnë mbi to në ditë të 
bardha por dhe në ditë rreziku. Në ditë 
feste kundërajrorasit kujtojnë koman-
dantin e parë të Mbrojtjes Kundërajrore 
Gjeneral Gjin Markun të lindur më 
2.6.1918 në fshatin Bazë të Mirditës 
dhe që më 15.4.1955, me  krijimin e 
Komandës së Mbrojtjes Kundërajrore 
të shtetit emërohet komandant i saj. 
Ai është shpallur “Qytetar Nderi” i 
Mirditës dhe hero i Luftës Antifashiste 
Nacionalçlirimtare. Në vitet që pasuan 
MKA-në e kanë komanduar Sotir Filto  
(1955 –1956); Arif Hasko (1959-1966); 
Todi Naço (1967-1969); Bejto Isufi  
(1969-1971); Kiço Janku  (1972-1975); 
Naum Gjinikasi (1975-1982); Pali Prifti 
(1982-1992); Ylli Dimraj (1992-1995). 
Më vonë komandantë të FMA kanë qenë 
edhe Perlat Sula, Agim Baruti. Por të një 
rangu komandimi dhe drejtimi për një 
kohë prej tre dekadash (1.5.1966 deri 
28.11.1991) kanë qenë edhe komisarët 
e MKA-së Rrahman Parllaku, Ilo Prifti, 
Xhemal Shehu, Halim Ramohitaj, Sejdin 
Avdia, Qani Duro, Simon Lesko, Paskal 

Budo, që kanë qenë ushtarakë të nderuar 
dhe respektuar dhe që kanë dhënë kon-
tribut të spikatur në ngritjen e konsolidi-
min e MKA-së. Mbrojtja Kundërajrore 
sëbashku me Aviacionin Luftarak si dhe 
me repartet e Vëzhgimit të Hapësirës 
Ajrore (VHA) pavarësisht nga format 
organizative të ndryshme në vite e 
dekada kanë qenë gjithnjë të lidhura e 
në bashkëpunim të ngushtë me njëra- 
tjetrën, por edhe me lidhje varësie e 
strukturore të ndryshme me njëra- tjetrën 
në vite. Ato i  më shumë i ka “takuar” se 
sa “ndarë” misioni kushtetues i shenjtë 
që me të drejtë ka merituar respektin dhe 
mirënjohjen e mbarë popullit. Është kjo 
arsyeja që respekti e mirëshohja shkon 
për “kundërajrorësit” në këtë ditë të 86 
vjetorit të armës së MKA-së shqiptare. 
Ata ecnin dhe ecin me hapin e kohës 
tashmë si strukturë e konsoliduar, e 
standardizuar dhe e përbashkuar në 
Komandën e Forcës Ajrore, drejtues 
dhe lider të së cilës janë ushtarakët në 
detyrë Kolonel Edison Zarka si dhe stafi 
i tij, Kolonel Genci Petani, dhe shumë 
ushtarakë të lartë të të gjitha gradave ush-
tarake të përkushtuar në misionin e tyre 
kombëtar dhe përgjegjësitë e detyrave 
në kuadër Euroatlantik.

zyrtare

Krimi kibernetik dhe teknologjia e informacionit 

Shtimi i kapaciteteve të sigurisë 
kibernetike-prioritet i MM dhe FA
 Forcat e Armatosura si strukturë e rëndësishme në fushën e sigurisë 
dhe mbrojtjes janë objektiv i mundëshëm për keqbërësit kibernetikë

(vijon nga fq. 2)

Në kushtet aktuale dhe sido-
mos vitet e fundit shtimi 
i kapaciteteve të sigurisë 
kibernetike është një nga 

prioritetet kryesore të Ministrisë së 
Mbrojtjes dhe Forcave të Armatosura 
duke bashkëpunuar me aleatët dhe 
vendet antare të NATO-s.

“Me zhvillimin e teknologjisë 
kanë evoluar edhe konceptet e sigurisë 
dhe mbrojtjes. Për këtë Ministria e 
Mbrojtjes dhe Forcat e  Armatosura 
i janë përshtatur sfidave të reja. Një 
“armatë” e tërë ushtarakësh e civilësh 
të padukshëm punojnë përditë për të 
siguruar të dhënat sensitive, informa-
cionin dhe komunikimin e klasifikuar 
të Forcave tona të Armatosura, si 
një strukturë, pjesë e një organizate 
madhështore si NATO. FA në krye të 
detyrës”, thotë ministrja Xhaçka.

Kolonel Hamdi Doda, komandant 
i ASNI thote se “Krimi kibernetik 
është i lidhur me fusha të shumta të 
teknologjisë dhe informacionit. Pra 
është një mjedis kompleks që lind 
nga nënveprimi i njerezve, i pro-
grameve dhe shërbimeve në internet. 
Me anë të paisjeve dhe rrjedhjeve të 
teknologjisë por që nuk ekzistojne në 
formë fizike, mbrojtja kibernetike 
përdoret kryesisht në kontekstin 
ushtarak ku ka të bëjë me aktivitete 
kriminale sic është spiunimi. Qellimet 
e këtyre sulmeve varen nga marrja 
e informacionit, përfitimi i aksesit 
të paautorizuar dhe deri të infiltrimi 
në paisjet elektronike. Një pjesë e 
rrjeteve kompjuterike të Ministrisë 
së Mbrojtjes dhe Forcave të Arma-
tosura janë të nderveprueshme dhe 
akesueshme në internet duke i bërë ato 
të cenueshme ndaj sulmeve të ndry-
shme kibernetike. Forca e Armatusur 
si strukturë e rendesishme në fushën e 
sigurisë dhe mbrojtjes janë objektiv i 
mundëshëm për keqbërësit kibernetik. 
Për këtë arsye vitet e fundit shtimi i 
kapaciteteve të sigurisë kibernetike 
është prioritet i MM dhe FA. FA 
shkëmben informacion dhe ekperiencë 
me NATO-n, aleatët, kjo në interes të 
zhvillimit dhe përmirësimit të aftesive 
të mbrojtjes kibernetike”.

Forca Ajrore

Shpëtohen 6 të rinj të 
bllokuar në majën e Jezercës

Më 25 qershor 2020, 6 turistë nga Kosova mbetën të bllokuar në majën e 
Jezercës pas një ngjitje në mal. Pasi ata kuptuan se kishin humbur rrugën 

kërkuan ndihmë dhe u shpëtuan për mrekulli nga Forcat Ajrore.
Është mësuar se operacioni ka nisur në orën 19:00 të datës 25 korrik 2020 

dhe ka zgjatur dy orë. Gjashtë turistët pasi u shpëtuan nga zona ku ishin bllokuar 
janë dërguar me helikopter në Theth në gjendje të mirë shëndetësore. “Një he-
likopter i Forcës Ajrore u angazhua në operacionin e kërkim shpëtimit në malin 
e Jezercës ku prej disa orësh ishin bllokuar 6 shtetas nga Kosovë. Operacioni 
nga ajri nisi rreth orës 19 dhe pak minuta më parë turistët u morën nga zona ku 
ishin bllokuar dhe u dërguan shëndoshë e mirë në Theth. Operacioni i Forcës 
Ajrore në bashkëpunim me Policinë e Shtetit përfundoi me sukses”, thuhej  në  
njoftimin e Ministrisë së Mbrojtjes.Zjarri në Pashaliman 

Helikopteri “Cougar” 
kryen operacionin nga ajri

Në Vlorë u zhvillua në date 30 qershor 2020, një operacion nga ajri 
për shuarjen e vatrës masive të zjarrit në zonën e Pashalimanit. 

Një helikopter i Forcës Ajrore i pajisur me mjetet e posaçme u pëfshi 
në operacionin për shuarjen e zjarrit, pasi 
zjarri ra në një zonë me shkurre të dendura 
duke bërë të pamundur ndërhyrjen e zjar-
rfikëseve. Po kështu Ministria e Mbrojtjes  
deklaroi se sipas raportimeve konkrete  
nga tereni, zjarri nuk ka rrezikuar bazën 
detare të Pashalimanit. Në terren ishin edhe 
mjetet zjarrfikëse të Vlorës dhe Repartit të 
Pashalimanit, forca të MSZH, AdZM dhe forca ushtarake. Helikopteri 
Cougar ka përfunduar me sukses operacionin e shuarjes së zjarrit duke 
hedhur rreth 60.000 litra ujë që mundësoi shuarjen e tij.

8.7.2020. Krahas testimeve të zhvil-
luara nga Qendra e Personel Rekrutimit 
në Tiranë, kandidatët do të testohen 
edhe nga Qendra për Studime Univer-
sitare në Kosovë, si dhe do të nevojitet 
dokumentacion për aplikim, për kan-
didatët e shpallur fitues në testime, si 
vijon: testimet që do të zhvillohen: tes-
tim matematik dhe gjuhësor (TOEFL); 
testim për udhëheqje/drejtim dhe testim 
i javës “zero”. 

Dokumentacioni për aplikim 
për kandidatët që 
do të shpallen fitues 

Për kandidatët që do të shpallen 
fitues duhet dokumentacioni:diploma e 
shkollës së mesme së bashku me çerti-
fikatën dhe listën e notave; çertifikatë 
lindje; kopje e kartës së identitetit/
pasaportës dhe dy fotografi të formatit 
5x5 cm.

Deklaruesi duhet te deklaroje 
me vullnetin e tij të lirë

Deklaruesi duhet te deklarojë me 
vullnetin e tij të lirë se: Jam:  i/e 
padënuar apo i/e dënuar. Jam pa 
procedim penal në ngarkim apo me 
procedim penal në ngarkim. Jam 
pa proces penal në ngarkim apo me 
proces penal në ngarkim. Jam  i/e pa 
gjykuar/padënuar jashtë vendit apo  i/e 
gjykuar/dënuar jashtë vendit dhe jam  
i/e padetyrime përmbarimore apo  i/e 
me detyrime përmbarimore.

Qendra e Personel Re-
krutimit, me 21 maj  ka 
shpallur kriteret per re-
krutimin e 2 kandidatëve 

për studime në Qendrën e Studimeve 
Universitare, në Kosovë. Studimet 
ushtarake ndiqen pranë Qendrës për 
Studime Universitare të Ministrisë 
për Forcën e Sigurisë së Kosovës 
dhe studimet e larta universitare në 
Institutin Rochester të Teknologjisë, 
në Kosovë.  Ndërsa afati kohor për 
dorëzimin e dokumentacionit pranë 
Qendrës së Personel Rekrutimit është 
deri në 6 korrik 2020.

Kriteret e pranimit 
të kandidatëve 

Të ketë shtetësi shqiptare. Të 
ketë kryer arsimin parauniversitar 
brenda ose jashtë vendit, të njohur 
dhe ekuivalentuar nga Ministria e 
Arsimit dhe Sporteve të Republikës 
së Shqipërisë ose në raste të veçanta 
të jetë në vitin e fundit të studimeve 
parauniversitare. Të mos jetë i dënuar 
apo i ndjekur penalisht nga organet 
e drejtësisë. Të jetë në moshë jo më 
pak se 18 vjeç dhe jo më shumë se 
21 vjeç, në datën e aplikimit. Të mos 
jetë i martuar. Të jetë i aftë nga ana 
shëndetësore. Të ketë një trup me fizik 
të rregullt, të shëndetshëm nga të gjitha 
pikëpamjet, pa asnjë mangësi apo 
shenja që deformojnë pamjen si dhe të 
mos ketë tatuazhe në pjesët e dukshme 
të trupit. Të ketë gjatësinë trupore jo 
më pak se 170 cm për meshkujt dhe 
jo më pak se 165 për femrat. Të mos 
jetë bartës i virusit HIV, Hepatit B 
dhe SST (Sëmundje Seksualisht të 
Transmetueshme); të mos ketë kaluar 
apo të vuajë ndërkohë nga sëmundje 
të tjera të zemrës, veshkave, hepa-
tike, pulmonare, neuropsikiatrike, 
sistemit lokomotor (sistemit kockor 
dhe lëvizjes) apo të ketë qenë ose të 
jetë përdorues i lëndëve narkotike. 

Kandidatët që do të aplikojnë për 
ndjekjen e studimeve në Qendrën e 
Studimeve Universitare të Kosovës të 
plotësojnë kriterin e notës mesatare 
të shkollës parauniversitare, mbi 7 
(shtatë). Të jenë njohës të mirë të 
gjuhës angleze (kandidatët do të tes-
tohen nga MFSK në testimin gjuhësor 
TOEFL).  Kandidatët nuk mund të 
regjistrohen për ndjekjen e studimeve 
në institucionet arsimore ushtarake 
jashtë vendit, në rast se: zotërojnë 
diplomë ushtarake për nivelin arsimor 
për të cilin aplikojnë; kanë fituar më 
parë statusin e studentit ushtarak; 
kanë qenë kontingjent i Forcave të 
Armatosura për ndjekjen e studimeve 
ushtarake brenda dhe jashtë vendit dhe 
nuk i kanë përfunduar studimet. Kan-
didati që nuk plotëson qoftë edhe një 
nga kriteret e përmendura më sipër, 
s’kualifikohet. 

Dokumentet për regjistrim 

Kandidatët për regjistrim duhet 
të paraqesin pranë Zyrës së Pranimit 
Tiranë dokumentacionin e mëposhtëm: 

Kërkesë me shkrim e nënshkruar nga 
kandidati për ndjekjen e studimeve 
në Qendrën e Studimeve Universitare 
të Kosovës. Formular me të dhënat 
personale sipas formatit të përcaktuar, 
Aneksi A. Fotokopje e noterizuar e 
dokumentit zyrtar (diplomës) që vërte-
ton përfundimin e arsimit përkatës së 
bashku me çertifikatën dhe listën e 
notave. Fotokopje e noterizuar e doku-
mentit zyrtar që vërteton se ndjek vitin 
e fundit të studimeve parauniversitare si 
dhe listën e notave të vitit të parë, vitit 
të dytë dhe semestrin aktual. Fotokopje 
e kartës së identitetit. Fotografi për 
dokument (4x6), 2 (dy) copë. Fotoko-
pje të pasaportës e vlefshme për jashtë 
shtetit. Raport mjekësor të lëshuar nga 

mjeku i familjes i qendrës shëndetësore 
të vendbanimit. Ekzaminimet mjekë-
sore për agjentë infektiv (Hepatit B, 
Hepatit C, HIV/AIDS, Sifiliz) dhe 
grupin e gjakut të lëshuar nga Qendra 
Kombëtare e Transfuzionit të Gjakut 
dhe/ose bankat e gjakut apo drejtoritë e 
Shëndetit Publik në rrethet ku banojnë. 
Formularët e vetëdeklarimit, të cilët 
plotësohen pranë Qendrës së Personel 
Rekrutimit në momentin e dorëzimit të 
dokumentacionit. 

Dokumentacioni që duhet 
të paraqesin pas përfundimit 
të testimit

Dokumentacioni që duhet të 

paraqesin kandidatët e kualifikuar 
pas përfundimit të testimit, brenda 5 
ditëve: Dëshmi penaliteti. Vërtetim nga 
gjykata që nuk është në proces gjyqësor. 
Vërtetim nga prokuroria që nuk është 
në proces hetimi. Vërtetim nga përm-
barimi. Raportin mjekësor të lëshuar 
nga Komisioni Mjeko-Ligjor (KML) i 
Njësisë Mjekësore Ushtarake. 

Datat e testimit 

Testimi i gjuhës së huaj (Anglisht) 
do të zhvillohet më datë 7.7.2020,  
testi fizik do të zhvillohet më datë 
7.7.2020,  testi intelektual do të 
zhvillohet më datë 8.7.2020,  testi 
psikologjik do të zhvillohet më datë 

Qendra e Personel Rekrutimit shpall aplikimet 

Studime (2 kandidatë) në 
Institucionet Ushtarake të Kosovës
Afati kohor për dorëzimin e dokumentacionit në Qendrën e Personel Rekrutimit pranë Ministrisë së Mbrojtjes, 
në Tiranë, është deri në 6 korrik 2020. Krahas testimeve që do zhvillohen nga Qendra e Personel Rekrutimit në 

Tiranë, kandidatët fitues do të testohen edhe nga Qendra për Studime Universitare në Kosovë

Qendra e Personel Re-
krutimit, kërkon të rekru-
tojë studentë për studime 
ushtarake në shkollat e 

larta ushtarake të Greqisë, 4 (katër) të 
drejta studimi si më poshtë vijon:

Akademia Ushtarake e Forcave 
Tokësore “Evelpidon”, specialiteti 
gjithëarmësh, 1 (një) kuotë, Akademia 
Ushtarake e Forcave Detare, (SND), 
1 (një) kuotë, Shkolla Ushtarake e 
Oficerëve të Trupës, në mjekësi, 
1 (një) kuotë. Shkolla Oficerëve të 
Infermierisë “SAN”, 1 (një) kuotë. 
Afati kohor për dorëzimin e doku-
mentacionit pranë QPR është më 14 
korrik 2020.

Kriteret e pranimit
të kandidatëve:  

Të ketë shtetësi shqiptare, të ketë 
kryer arsimin parauniversitar brenda 
ose jashtë vendit, të njohur dhe ekuiva-
lentuar nga Ministria e Arsimit dhe 
Sporteve të Republikës së Shqipërisë 
ose në raste të veçanta të jetë në vitin 
e fundit të studimeve parauniversitare, 
të mos jetë i dënuar apo i ndjekur pe-
nalisht nga organet e drejtësisë. 

Të jetë në moshë jo më pak se 18 
vjeç dhe jo më shumë se 22 vjeç, në 
ditën e fillimit të vitit akademik.  Të 
mos jetë i martuar, të jetë i aftë nga 
ana shëndetësore, të ketë një trup me 
fizik të rregullt, të shëndetshëm nga 
të gjitha pikëpamjet, pa asnjë mangësi 
apo shenja që deformojnë pamjen si 
dhe të ketë bërë të gjitha vaksinat 
dhe të mos jetë mbartës i sëmundjeve 
ngjitëse, të ketë gjatësinë trupore jo 
më pak se 170 cm për meshkujt dhe 
jo më pak se 165 për femrat.  Të mos 
jetë bartës i virusit HIV, Hepatit B 
dhe SST (Sëmundje Seksualisht të 
Transmetueshme) të tjera; të mos 
ketë kaluar apo të vuajë ndërkohë 
nga sëmundje të tjera të zemrës, 
veshkave, hepatike, pulmonare, 
neuropsikiatrike, sistemit lokomo-
tor (sistemit kockor dhe lëvizjes) 
apo të ketë qenë ose jetë përdorues 
i lëndëve narkotike.  

Kandidatët që do të aplikojnë 
për ndjekjen e studimeve në Shkol-
lat e Larta Ushtarake të Greqisë të 
plotësojnë kriterin e notës mesatare 
të shkollës parauniversitare, jo më 
pak se 6.5 (gjashtë pikë pesë).  Të 
jenë njohës i mirë i gjuhës angleze dhe 
niveli i saj duhet të jetë të paktën “B2” 
ose mbi 60 pikë në ELPT.  Kandidati 
që do të jetë pjesë e Akademisë Ush-
tarake të Forcave Detare “SND” duhet 
të njohë shumë mirë notin.  

Kandidatët nuk mund të regjis-
trohen për ndjekjen e studimeve në 
institucionet arsimore ushtarake jashtë 
vendit, në rast se:  Zotërojnë diplomë 
ushtarake për nivelin arsimor për të 
cilin aplikojnë; kanë fituar më parë 
statusin e studentit ushtarak; kanë qenë 
kontingjent i Forcave të Armatosura 
për ndjekjen e studimeve ushtarake 

brenda dhe jashtë vendit dhe nuk i kanë 
përfunduar studimet.  Kandidati që nuk 
plotëson qoftë edhe një nga kriteret e 
përmendura më sipër, s’kualifikohet. 

Dokumentet për regjistrim:  

Kandidatët për regjistrim duhet 
të paraqesin pranë Zyrës së Pranimit 
Tiranë, dokumentacionin e mëposhtëm: 
Kërkesë me shkrim e nënshkruar nga 
kandidati për ndjekjen e studimeve në 

Shkollat e Larta Ushtarake të Greqisë.  
Formular me të dhënat personale sipas 
formatit të përcaktuar, Aneksi A.  Fo-
tokopje e noterizuar e dokumentit zyrtar 
(diplomës) që vërteton përfundimin e 
arsimit përkatës së bashku me çerti-
fikatën dhe listën e notave.  Fotokopje 
e noterizuar e dokumentit zyrtar që 
vërteton se ndjek vitin e fundit të 
studimeve parauniversitare si dhe 
listën e notave të vitit të parë, vitit 
të dytë dhe semestrin aktual (në 

momentin e testimeve duhet të sjellë 
çertifikatën dhe listën e notave 
(të fotokopjuar dhe noterizuar).  
Fotokopje e kartës së identitetit.  
Fotografi për dokument (4x6), 2 
(dy) copë.  Fotokopje të pasaportës 
e vlefshme për jashtë shtetit.  Ra-
port mjekësor të lëshuar nga mjeku 
i familjes i qendrës shëndetësore të 
vendbanimit.  Ekzaminimet mjekë-
sore për agjentë infektiv (Hepatit B, 
Hepatit C, HIV/AIDS, Sifiliz) dhe 

Afati kohor për dorëzimin e dokumentacionit pranë QPR është më 14 korrik 2020
grupin e gjakut të lëshuar nga Qendra 
Kombëtare e Transfuzionit të Gjakut 
dhe/ose bankat e gjakut apo drejtoritë e 
Shëndetit Publik në rrethet ku banojnë.  
Formularët e vetëdeklarimit, të cilët 
plotësohen pranë Qendrës së Personel 
Rekrutimit në momentin e dorëzimit të 
dokumentacionit. Dokumentacioni që 
duhet të paraqesin kandidatët e kualifi-
kuar pas përfundimit të testimit, brenda 
5 ditëve:  Dëshmi penaliteti., vërtetim 
nga gjykata që nuk është në proces 
gjyqësor, vërtetim nga prokuroria që 
nuk është në proces hetimi, vërtetim 
nga përmbarimi, raportin mjekësor të 
lëshuar nga Komisioni Mjeko – Ligjor 
(KML) i Njësisë Mjekësore Ushtar-
ake. 

Datat e testimit:

Testi i gjuhës së huaj (Anglisht) 
do të jetë në datën 15.07.2020.  Testi 
fizik do të jetë në datën  15.07.2020, 
Testi intelektual do të jetë në datën 
16.07.2020 dhe testi psikologjik do të 
jetë në datën 16.07.2020

Deklaruesi duhet të deklarojë me 
vullnetin e tij të lirë se: Jam:  i/e 
padënuar apo i/e dënuar. Jam: pa 
procedim penal në ngarkim apo me 
procedim penal në ngarkim. Jam 
pa proces penal në ngarkim apo me 
proces penal në ngarkim. Jam  i/e pa 
gjykuar/padënuar jashtë vendit apo  i/e 
gjykuar/dënuar jashtë vendit dhe jam  
i/e padetyrime përmbarimore apo  i/e 
me detyrime përmbarimore.

Studime (4 kandidatë) në Shkollat 
e Larta Ushtarake të Greqisë

Qendra e Personel Rekrutimit shpall aplikimet 

Nga Jens Stoltenberg

Disa javë më parë paraqitën 
strategjinë “NATO 2030”. 
Të mendojmë se ku e sho-
him Aleancën tonë dhjetë 

vjet nga tani  dhe si do të vazhdojë 
të na mbajë të gjithë të sigurt. Një 
nga porositë e mia kryesore është se 
NATO-ja duhet të bëhet më globale. 
Kështu që sot unë do t’i përqendroj 
vërejtjet e mia në tre shembuj se pse 
NATO-s i duhet një qasje globale. 
COVID-19, terrorizmi dhe ngritja e 
Kinës.

Së pari, COVID-19. Një krizë 
globale që tregon sesi diçka që filloi 
nga ana tjetër e botës mund të ketë 
pasoja të mëdha për të gjithë ne. Po 
ashtu në NATO. Detyra kryesore e 
NATO-s gjatë pandemisë është të 
sigurohet që kriza shëndetësore të 
mos bëhet krizë e sigurisë. Dhe në të 
gjithën, ne kemi mbetur të gatshëm, 
vigjilentë dhe të përgatitur për t’iu 
përgjigjur çdo kërcënimi. Ne kemi 
bërë atë që është e nevojshme për të 
mbajtur forcat tona të sigurta. Për të 
ruajtur gatishmërinë tonë operacionale 
dhe të mbajmë misionet dhe opera-
cionet tona, nga grupet e betejave në 
Balltik deri në luftimin e terrorizmit 
në Afganistan. Përtej kësaj, ne kemi 
qenë gjithashtu në gjendje të ofrojmë 
mbështetje për përpjekjet civile për të 
përballuar COVID-19. Nëpër vendet 
e  NATO-s, ne kemi parë rolin jetësor 
që kanë luajtur forcat tona të arma-
tosura për të ndihmuar në shpëtimin 
e jetës. Deri më tani, rreth 350 flu-
turime kanë shpërndarë qindra tonë 
furnizime kritike në të gjithë botën. 
Në të gjithë Aleancën, gati gjysmë 
milioni trupa kanë mbështetur re-
agimin civil. Ndërtimi i pothuajse 
100 spitaleve në terren. Sigurimi i 
kufijve dhe ndihma me testimin. Për 
shembull, Bundeswehr airlifted dh-
jetë milion maska për fytyrën përmes 
një aranzhimi strategjik të aeroplanit 
të mundësuar nga NATO.  Gjerma-
nia ka ndihmuar aleatët e tjerë duke 
siguruar furnizime mjekësore dhe 
transportin e pacientëve. NATO 
aktualisht është duke u përgatitur 
për një valë të dytë të mundshme të 
koronavirusit. Ne kemi rënë dakord 
për një plan të ri operacioni për 
të siguruar mbështetje për Aleatët 
dhe partnerët tanë. Një stok i ri i 
pajisjeve dhe furnizimeve mjekësore 
dhe një fond i ri për të na mundësuar 
marrjen e shpejtë të furnizimeve dhe 
shërbimeve të mëtejshme. Shumë 
aleatë tashmë kanë ofruar të dhurojnë 
për grumbullimin e rezervave dhe 
kontribuojnë në fond, në një shenjë 
të qartë të unitetit dhe solidaritetit 
të Aleancës.

Por virusi ka ekspozuar dobësi 
në rezistencën tonë. Për shembull, 
ne jemi mbështetur shumë në zinx-
hirët e furnizimit global për pajisjet 
thelbësore mjekësore. Dhe kështu, 
aleatët kohët e fundit morën ven-
dime për të forcuar kërkesat për 
rezistencë kombëtare. Duke marrë 
llogari më të madhe për kërcënimet 
në internet, sigurinë e zinxhirëve 
tanë të furnizimit dhe pasojat e 
pronësisë së huaj dhe kontrollit të 
infrastrukturës kritike, të tilla si 
qendrat e transportit dhe energjia. 
Pandemia gjithashtu ka çuar në një 
rritje të dezinformatave dhe propa-
gandas, me synimin për të minuar 
demokracitë  tona dhe për të thelluar 
ndarjet, gjithashtu duke insinuar që 
aleatët e NATO-s janë përgjegjës 
për virusin dhe se regjimet autoritare 
janë më të mira se demokracitë në 
mbajtjen e njerëzve të tyre të sigurt. 
NATO i ka kundërshtuar me veprime 
konkrete të solidaritetit, me fakte të 
qarta duke rëzuar mashtrimet dhe 
gjithashtu duke bashkëpunuar me 
aktorë të tjerë ndërkombëtarë - siç 
janë Bashkimi Evropian, G7 dhe 
Kombet e Bashkuara. Këto përpjekje 

dezinformuese synojnë të gjithë ne, 
dhe rendin ndërkombëtar të bazuar 
në rregulla.

Dhe ne të gjithë kemi një interes 
të themi të vërtetën dhe t’i mbësh-
tesim vlerat tona përmes solidaritetit 
global.

Arsyeja e dytë pse NATO-s i duhet 
një qasje globale është paqëndruesh-
mëria dhe terrorizmi përtej kufijve 

tanë. Një nga mësimet nga përvoja 
jonë në Afganistan, ku Gjermania 
ka një rol kryesor, ka qenë rëndësia 
e trainimit të forcave lokale. Kështu 
që ata mund të stabilizojnë më mirë 
vendet e tyre. Sigurisht, NATO duhet 
të jetë në gjendje të ndërhyjë me një 
numër të madh të forcave luftarake kur 
të kemi nevojë. Por parandalimi është 
gjithmonë më i mirë sesa ndërhyrja. 

Duke u përqëndruar në trajnime dhe 
ndërtim të kapaciteteve lokale, duke 
qenë një aleancë trajnimi, ne mund 
të zvogëlojmë gjasat që ndonjëherë 
do të na duhet të ndërhyjmë. Shikoni 
ISIS-in. Vitet e fundit, bashkësia 
ndërkombëtare ka bërë përparime të 
mëdha. ISIS nuk kontrollon më ter-
ritorin në Irak ose Siri. Por mbetet 
një kërcënim. Ne duhet të bëjmë 
gjithçka mundemi për të mbështetur 
partnerët tanë. Kështu që nuk mund 
të kthehet kurrë. Kjo është arsyeja 
pse ne po trajnojmë forcat lokale në 
Irak. Kështu që ata mund të luftojnë 
më mirë ISIS-in. Pa nevojë për një 
prani të NATO-s në shkallë të gjerë. 
Ne po punojmë edhe me partnerë të 
tjerë, të tilla si Tunizia dhe Jordania, 
për të rritur stabilitetin dhe sigurinë, 
për ata, dhe për të gjithë ne.

Dhe një arsye e tretë pse NATO 
duhet të marrë një qasje më globale 
është ngritja e Kinës. Së shpejti Kina 
do të jetë ekonomia më e madhe në 
botë. Eshtë një udhëheqës global në 
teknologjitë e reja dhe gjithashtu ka 
buxhetin e dytë më të madh në botë 
për mbrojtjen. Rritja e Kinës paraqet 
mundësi, veçanërisht për ekonomitë 
tona dhe tregtinë tonë. Prandaj është 

e rëndësishme të vazhdojmëi të 
angazhohemi me Kinën. Kina nuk 
është kundërshtare e NATO-s. Por 
ne duhet të kuptojmë plotësisht se 
çfarë do të thotë ngritja e saj për 
ne - dhe për sigurinë tonë. Eshtë e 
qartë se Kina nuk i ndan vlerat tona, 
Demokracia, liria dhe sundimi i ligjit. 
Ne e shohim këtë në Hong Kong, ku 
ligji i ri i sigurisë minon autonominë 
e tij dhe lirinë e qytetarëve të saj. Me 
burgosjen e dhjetëra mijëra Uighurs 
në të ashtuquajturat “kampe riedu-
kimi”. Me përdorimin e Inteligjencës 
Artificiale dhe njohjen e fytyrës për të 
monitoruar dhe kontrolluar qytetarët 
kinezë. Dhe vetëm muajin e kaluar, 
ne e pamë atë kur Kina vendosi sank-
sione ekonomike ndaj Australisë pasi 
ajo drejtoi thirrje për një hetim të 
pavarur mbi origjinën e COVID-19. 
Mbaj mend kur isha kryeministër, 
dhe Komiteti Norvegjez Nobel i dha 
çmimin e paqes disidentit kinez Liu 
Xiaobo. Qeveria kineze ngriu marrëd-
hëniet politike dhe vendosi sanksione 
në shenjë hakmarrjeje. Pra, ekziston 
një model i qartë i sjelljes autoritare 
në  vendi dhe rrit besueshmërinë dhe 
ngacmimin jashtë vendit. Mënyra më 
e mirë për të përballuar secilën prej 
këtyre sfidave globale, për t’i mbajtur 
shoqëritë tona të sigurta dhe njerëzit 
tanë, është që Evropa dhe Amerika 
e Veriut të vazhdojnë të qëndrojnë 
së bashku dhe  që ne të marrim një 
qasje më globale, duke punuar edhe 
më ngushtë me partnerët tanë ndërkom-
bëtarë për të mbrojtur vlerat tona në një 
botë më konkurruese, partnerë afër dhe 
larg-si Finlanda dhe Suedia, por edhe 
Australia, Japonia, Zelanda e Re dhe 
Koreja e Jugut.

Qëllimi i “NATO 2030” është një 
Aleancë që është e fortë ushtarake. Më 
e fortë politikisht dhe  më globale. Për 
të më mbështetur me këtë, unë kam 
emëruar një grup, të kryesuar nga ish 
ministri i Mbrojtjes gjermane, Thomas 
de Maizière. Ky është një pjesë e një 
procesi konsultimi që do të informojë 
rekomandimet e mia drejtuesve të 
NATO-s kur ata takohen vitin e 
ardhshëm.

Ne nuk kemi nevojë për të rikri-
juar NATO-n. Por duhet të pyesim 
se si mund ta bëjmë Aleancën tonë 
më të fortë dhe më efektive. Gjer-
mania ka një rol të rëndësishëm. Si 
ekonomia më e madhe në Evropë, 
me buxhetin më të madh të mbrojtjes 
në Bashkimin Evropian, drejtuesin 
e një grupi beteje në Lituani, kon-
tribues në operacionet në Afganistan 
dhe Kosovë, dhe nga nesër, mbajtësi 
i Presidencës së BE. Gjermania ka 
një përgjegjësi kryesore për të ndi-
hmuar në forcimin e NATO-s për 
dekadën e ardhshme. Këto dhjetë 
vitet e ardhshme do të jenë sfiduese 
për të gjithë ne. Por kur Evropa 
dhe Amerika e Veriut qëndrojnë së 
bashku, ne jemi të fortë dhe jemi 
të sigurt. Aleanca e NATO-s është 
30 demokraci. Secili me politikën, 
historinë dhe gjeografinë e vet. Gjith-
monë do të kemi dallimet tona. Por 
NATO mbetet gurthemeli i sigurisë 
sonë kolektive dhe përmes NATO-s, 
ne mund të vazhdojmë të jetojmë në 
paqe dhe liri.

Më 29 qershor 2020, Zëvendës 
Sekretari i Përgjithshëm i 

NATO-s Mircea Geoană mori pjesë në 
Takimin Vjetor të Këshillit Evropian 
të Marrëdhënieve me Jashtë (ECFR). 
Duke folur në një seancë për “Bash-
këpunimin e Sigurisë pas Brexit”, 
ai nënvizoi se e ardhmja e Evropës 
është e lidhur pazgjidhshmërisht me 
të ardhmen e Aleancës Transatlantike. 
Duke theksuar rëndësinë e NATO-s 
si një forum i domosdoshëm për 
bashkëpunimin e sigurisë, ai theksoi 
se NATO dhe BE janë partnerë të 
natyrshëm, duke punuar së bashku 
për të siguruar paqen dhe prosperitetin 
në Evropë, e cila është bërë edhe më 

Zëvendës Sekretari i Përgjithshëm 
i NATO-s Mircea Geoaña foli 

në Forumin e Brukselit në Fondin 
Marshallë Gjerman më  29 qershor 
2020. Së bashku me Zëvendës Sekre-
tarin e Shteteve të Bashkuara Stephen 
Biegun, ata diskutuan sfidat e sigurisë 
në kontekstin COVID-19. “Sfida më 
e madhe për NATO-n gjatë kësaj 
krize është mjaft e thjeshtë sepse kjo 
është zemra e misionit tonë: është 
të sigurohemi që kriza shëndetësore 
dhe rënia ekonomike nuk do të bëhen 

thelbësore në këto kohë sfiduese. Duke 
folur për krizën COVID-19, Zëvendës 
Sekretari i Përgjithshëm theksoi se 
bashkëpunimi NATO-BE është inten-
sifikuar më tej përgjatë javëve të fundit 
për të forcuar rezistencën e shoqërive 
tona. Zëvendës Sekretari i Përgjithshëm 
përfundoi duke kërkuar një qasje globale 
për të adresuar sfidat globale. Ai theksoi 
rëndësinë e bashkëpunimit më të ngushtë 
midis partnerëve për të mbrojtur vlerat e 
përbashkëta dhe interesat e përbashkëta. 
Ai identifikoi nevojën për të bashkëpunu-
ar ngushtë me vendet dhe organizatat, 
përfshirë BE-në, për të mbrojtur rregullat 
globale dhe institucionet që e kanë mbaj-
tur botën të sigurt për dekada.

një krizë sigurie gjithashtu”, tha ai. 
“Ne kemi parë solidaritet në veprim. 
Kjo është diçka, besoj, që dëshmon se 
Aleanca jonë është e fortë, është jetë-
sore dhe po nxjerr mësime nga kjo gjë 
”. Zëvendës Sekretari i Përgjithshëm 
theksoi më tej rëndësinë e solidaritetit 
ndërkombëtar në luftimin e sfidave në të 
ardhmen. “Ne jemi të detyruar si kombe 
demokratike të dalim nga kjo pandemi 
më e fortë”, tha ai. “Mësimi i vetëm 
që mund të nxjerrim nga kjo që këtu në 
Evropë, përtej Atlantikut, në NATO, 

me të gjithë aleatët e tjerë globalë, nga 
Azia-Paqësori, nga India, nga shumë 
vende të tjera, ne duhet të bashkojmë 
forcat sepse ky është vetëm fillimi i 
një përshpejtimi të një konkurence 
globale ku vlerat tona, mënyra jonë 
e jetesës kërcënohen dhe rrezikohen. 
Kjo është ajo për të cilën bëhet fjalë 
për NATO-n ”. Forumi i Brukselit 
bashkon udhëheqës,  politikëbërës dhe 
ekspertë të Evropës dhe Amerikës së 
Veriut, për të diskutuar sfidat aktuale 
transatlantike.

Instituti Gjerman për Studime Globale dhe Zonale 

Gjermania ka një përgjegjësi 
kryesore për forcimin e NATO-s 
Fjala e Sekretarit të Përgjithshëm të NATO-s, Jens Stoltenberg 
në Institutin Gjerman për Studime Globale dhe Zonale (GIGA)

NATO bën thirrje për një qasje globale, 
për të adresuar sfidat globale

Mircea Geoaña në Forumin e Brukselit

NATO po përgjigjet në unitet ndaj pandemisë

Ushtrimi ‘Dynamic Mon-
goose’ i NATO-s filloi në 
Veriun e Lartë në 29 qershor 
2020. Anijet, nëndetëset, 

si dhe avionët dhe  personeli nga 6 
kombe aleate po takohen në brigjet e 
Islandës për luftën kundër-nëndetëseve 
(ASW) dhe trajnime luftarake anti-
sipërfaqësore.

Nëndetëset nga Franca, Gjermania, 
Norvegjia, Mbretëria e Bashkuar dhe 
Shtetet e Bashkuara nën Komandën e 
Nëndetëses së NATO-s po bashkohen 
me anije sipërfaqësore nga Kanadaja, 
Norvegjia, Mbretëria e Bashkuar dhe 
Shtetet e Bashkuara. Si komb pritës, 
Islanda po ofron mbështetje logjistike 
në Reykjavik.

Për të përmirësuar mjedisin e simu-
luar me shumë kërcënime, aeroplanët e 
patrullimit detar nga Franca, Norvegjia, 
Mbretëria e Bashkuar dhe Shtetet e 
Bashkuara mbështesin ushtrimin. Në 
total marrin pjesë 5 anije sipërfaqësore, 
5 nëndetëse, 5 aeroplanët e patrullimit 
detar.

Qëllimi i  Dynamic Mongoose është 
t’u sigurojë të gjithë pjesëmarrësve tra-
jnime komplekse dhe sfiduese të luftës 
për të përmirësuar ndërveprueshmërinë 
dhe aftësinë e tyre në aftësitë luftarake 
Anti-Nëndetëse dhe Anti-Sipërfaqësore, 
duke pasur parasysh kujdesin e duhur.

“Ushtrimet sot shfrytëzojnë mundësi 
për NATO-n dhe kombet aleate për të 
mprehur aftësitë e luftës duke u përqën-
druar në aftësitë e nivelit të lartë, përf-
shirë Luftën Anti-Nëndetëse. Dynamic 
Mongoose do të sigurojë që ne të mbete-
mi të përgatitur për operacione në paqe, 
krizë dhe konflikt. Në këtë drejtim, unë 
vlerësoj mbështetjen e jashtëzakonshme 
të kombit pritës të Islandës dhe  atyre 
kombeve që kanë kontribuar me forca. 
Vullneti i ‘Dinamik Mongoose’, jam 
i sigurt, do të jetë një ushtrim shumë 
efektiv”, tha  zëvendës admirali Keith 
Blount, komandanti i Komandës Detare 
Aleate të NATO-s.

“Ushtrimi vjetor i Anti-Nëndetës,  
Dynamic Mongoose, mbetet një nga 
ushtrimet më sfiduese dhe një mundësi 
e shkëlqyeshme për forcat detare të 
vendeve të NATO-s për të praktikuar 
dhe vlerësuar aftësitë e tyre të luftës 

Trajnime komplekse dhe sfida luftarake

NATO fillon stërvitjen 
detare “Dynamic Mongoose”
Marrin pjesë nëndetëse dhe anije sipërfaqësore nga Franca, Gjermania, Norvegjia, Mbretëria e 

Bashkuar, Shtetet e Bashkuara dhe Kanadaja, nën Komandën e Nëndetëses së NATO-s 

anti-sipërfaqësore dhe anti-nëndetëse në 
mjedisin sfidues të Atlantikut të Veriut. 
Ky ushtrim është një mundësi unike 
për të forcuar aftësitë luftarake të 
forcave detare në të gjitha dimensionet 
e luftës anti-sipërfaqësore dhe anti-
nëndetëse në një mjedis shumëkom-
bësh dhe shumë-kërcënues”, tha 
admiral E. Andrew Burcher, koman-
danti i nëndetëseve të NATO-s. Anijet 
sipërfaqësore do të kenë mundësinë 

për të kryer një sërë operacionesh 
luftarake të nëndetëseve. Nëndetëset 
do të presin gjuajtje dhe do të gjuhen, 
duke koordinuar ngushtë përpjekjet e 
tyre me pjesëmarrësit e ajrit dhe të 
sipërfaqes. Për shkak të kërcënimit 
COVID-19, masat e marra nga auto-
ritetet  islandeze dhe forcat e vendeve 
kontribuese do të ndiqen rreptësisht 
nga të gjitha palët gjatë vizitave dhe 
trainimeve në port.

75 vjetori i Kartës së KB

NATO dhe KB mbajnë konsultime 
për përgjigjen e COVID-19

NATO dhe Kombet e Bashkuara zhvilluan bisedime vjetore praktikisht 
më 29 qershor 2020, me një fokus të fortë në luftën kundër COVID-19. 

“Që nga fillimi i krizës COVID-19, ne kemi intensifikuar bashkëpunimin 
tonë me KB ndërsa përpiqemi të forcojmë rezistencën e shoqërive tona. 
Si pjesë e një përgjigje globale, NATO po ndihmon KB-në me transportin 
në ajër dhe aftësi të 
tjera kritike që janë 
shumë të nevojshme 
në këtë kohë”, tha 
Zëvendës Sekretari 
i Përgjithshëm i 
NATO-s, Mircea 
Geoană.

Ai mori pjesë 
në këto bisedime 
së bashku me Ndi-
hmës Sekretarin 
e Përgjithshëm të 
NATO-s për Çësht-
jet Politike dhe Poli-
tikën e Sigurisë, 
Bettina Cadenbach 
dhe, në anën e KB, 
Nënsekretarin e Përgjithshëm për Çështjet Politike dhe Ndërtimin e Paqes, 
Rosemary DiCarlo, si dhe Sekretarin e Përgjithshëm për Operacionet 
e Paqes Jean -Pierre Lacroix dhe Nënsekretarin e Përgjithshëm për 
Mbështetje Operacionale Atul Khare. Duke shënuar 75 vjetorin e Kartës 
së KB, NATO dhe KB u zotuan të punojnë së bashku në fusha, përfshirë 
ndikimet gjinore të pandemisë  të koronavirusit, kujdesin mjekësor të 
specializuar dhe një sërë fushash teknike.

Një strukturë e re e infrastruk-
turës së NATO-s sapo hapi 
dyert e saj në Bazën Tapa në 

Estoni. Qendra është në gjendje të 
presë dhe lehtësojë lëvizjen përpara 
të forcave të NATO-s, duke përf-
shirë Task Forcën e përbashkët 
të Gatishmërisë Shumë të Lartë 
(VJTF), dhe do të përdoret për 
ushtrime dhe parapozicionim të 
pajisjeve. Shumica e projektit, 
me vlerë 20 milion euro,  është 
financuar përmes Programit të In-
vestimeve të Sigurisë së NATO-s 
(NSIP). Infrastruktura e re përfshin 
kazermat për akomodimin e tru-
pave, hapësirën e depozitimit të pa-
jisjeve dhe automjeteve, një qendër 
mjekësore dhe një helipad, (plat-
formë për uljen e helikopterëve). 
Objekti do të shërbejë si një kamp 
fushor i gatshëm për përdorim për 

ushtrime me njoftime të shkurtra 
dhe vendosje. Do të ndihmojë në 
sigurimin e fleksibilitetit dhe lëvizjes 
së shpejtë të forcave të NATO-s në të 

gjithë territorin e aleatëve balltikë.
“Projekti në Tapa tregon ndarjen 

e barrës në veprim. Eshtë gjithashtu 
një shembull i aleatëve që përm-
bushin angazhimet që ata morën 
në Samitin e Uellsit në 2014 dhe 
Samitin e Varshavës në vitin 2016, 
për të rritur aftësinë e NATO-s për 
të forcuar shpejt dhe në mënyrë 
efektive aleatët e saj Lindorë”, tha 
Sekretari i Përgjithshëm i NATO-s, 
Jens Stoltenberg. Ky është vetëm 
një nga më shumë se 200 projekte 
të nisura nga Aleatët e NATO-s për 
të mundësuar Planin e Veprimit të 
Gatishmërisë. Përmes financimit 
të përbashkët, infrastruktura për të 
mbështetur parashikimin e furnizi-
meve ushtarake, dhe pritjes, orga-
nizimit dhe trajnimit, është aktualisht 
në ndërtim e sipër në tetë kombet e 
NATO-s.

Aftësitë ushtarake të NATO-s 
funksionojnë së bashku

Ushtrimi i Koalicionit Warrior–veprimtaria më e madhe e ndërveprimit 
të NATO-s – u tërhoq në një mbyllje të suksesshme  më 25 qershor 

2020.  Ushtrimi, i cili u zhvillua  praktikisht këtë vit, pa pjesëmarrësit 
të hynin nga vendet e provave në San Diego në Bregun Perëndimor të 
SHBA-së deri në Ankara, Turqi. Qëllimi i ushtrimit  ishte të sigurohet 
që aftësitë ushtarake të NATO-s të mund të funksionojnë pa probleme së 
bashku, si dhe me ato të partnerëve dhe organizatave të tjera. Pandemia 
COVID-19 e solli  stërvitjen  në internet, e cila paraqiti një sfidë shtesë për 
pjesëmarrësit, të cilët duhej të përtërijnë dhe adaptojnë metodat, proceset 
dhe teknologjitë e tyre të punës. Pandemia  ishte gjithashtu e pranishme si 
një nga fushat e përqendrimit të stërvitjes, e cila merrej me ndërveprimin 
midis aftësive mjekësore të kombeve të ndryshme. Duke përdorur super 
kompjutera, ekspertët testuan shkëmbimin e shënimeve elektronike shënde-
tësore, gjurmimin e të dhënave të pacientëve dhe monitorimin e përhapjes 
së sëmundjeve. Ky lloj i testeve mund të ndihmojë në shpëtimin e jetës 
duke përmirësuar ndarjen e të dhënave në objektet mjekësore.

Projekti ka vlerën 20 milion euro

NATO është gati për të 
pritur trupat aleate në Estoni

Ministri Anton Quni, përgëzoi Komandën e Forcave Tokësore 
për realizimin e këtij ushtrimi në mënyrë profesionale, ndër 
të tjera ai vlerësoi lartë faktin edhe pse gjendemi në kohë të 
pandemisë COVID-19, ushtarët e FSK-së janë në formacion 
të plotë duke kryer ushtrimet e planifikuara, me disiplinë dhe 
përkushtim të madh, duke treguar nivel të lartë profesionalizmi 
dhe aftësi taktike operuese.

Me qëllim të njoftimit nga 
afër me operacionet 
e njësive të FSK-së, 
Ministri i Mbrojtjes 

Anton Quni, së bashku me stafin 
e tij, vizitoi njësitë e Komandës së 
Forcave Tokësore (KFT), që po re-
alizojnë kursin ‘Komando - Bereta’ 
në aeroportin e Gjakovës. Ministrin 
Quni, gjatë vizitës u prit nga koman-
danti i KFT-së, gjeneralbrigade Fadil 
Hadergjonaj, si dhe oficerë të lartë 
të Komandës. Fillimisht, gjenerali 
Hadergjonaj e njoftoi Ministrin Quni 
me objektivat e këtij ushtrimi, ka-
pacitetet njerëzore dhe teknike si dhe 
me nivelin e arritjeve profesionale 
të ushtarëve të FSK-së, gjatë këtij 
ushtrimi. 

Ndërsa, nga ana e tij, Ministri 
Anton Quni, përgëzoi Komandën e 
Forcave Tokësore për realizimin e 
këtij ushtrimi në mënyrë profesionale, 
ndër të tjera ai vlerësoi lartë faktin 
edhe pse gjendemi në kohë të pande-
misë COVID-19, ushtarët e FSK-së 
janë në formacion të plotë duke kryer 
ushtrimet e planifikuara, me disiplinë 
dhe përkushtim të madh, duke treguar 
nivel të lartë profesionalizmi dhe 
aftësi taktike operuese.

Ministri Quni para oficerëve, 
nënoficerëve dhe ushtarëve të një-
sisë përkatëse u zotua për ofrimin e 
mbështetjes maksimale për të avanc-
uar edhe më tej në përmbushjen e de-
tyrës së shenjtë, në kuadër të misionit 
të mbrojtjes së vendit dhe sigurisë së 
qytetarëve tanë.

Komanda e Forcave Tokësore

Kursi “Komando-Bereta” 
në aeroportin e Gjakovës 

Ministri i Mbrojtjes Anton Quni 
priti atasheun ushtarak të Turq-

isë në Kosovë, kolonel Ismail Cenkeri 
Ersoz. Duke e falënderuar për vizitën, 
edhe këtë herë, Ministri Quni shprehu 
mirënjohjen për mbështetjen e madhe 
në të gjitha aspektet që ka ofruar dhe 
vazhdon të ofroj qeveria dhe ushtria 
turke në ndërtimin e FSK-së dhe per-
spektivën zhvillimore të Ministrisë së 
Mbrojtjes dhe FSK-së. Nga ana e tij, 
Kolonel Ersoz, e falënderoi ministrin 
Quni për mikpritjen dhe solli letrën me 
mesazhin e urimit për detyrën e min-
istrit nga ana e Ministrit të Mbrojtjes 
së Republikës së Turqisë Hulusi Akar 
si dhe ambasadorit të Turqisë në 
Kosovë, Çagri Sakar . Në mesazhet 
e urimeve, theksohet intensifikimi i 
bashkëpunimit bilateral dhe fuqizimi 
i partneritetit si dhe shprehet vullneti 
i Ministrisë së Mbrojtjes dhe Forcave 
Turke për vazhdimin e përkrahjes në të 

gjitha fushat në funksion të realizimit të 
objektivave të Ministrisë së Mbrojtjes 
dhe FSK-së. Nga ana e tij Ministri 
Quni, shprehu kënaqësinë për urimet 
me mesazhet miqësore dhe vullnetin 
për vizita të ndërsjella me homologun 
Akar si dhe thellimin e bashkëpunimit 
bilateral duke vlerësuar lart rolin e 

Turqisë si vend anëtar i NATO-s 
në ruajtjen e paqes, sigurisë dhe 
stabilitetit rajonal dhe më gjerë. Në 
këtë takim Kolonel Ersoz shoqërohej 
nga këshilltari ushtarak i Ministrit të 
Mbrojtjes dhe Komandantit të FSK-së 
nga FA të Turqisë, Kolonel Mehmet 
Kurtpinar.

Gjeneral brigade Harris mbaron 
misionin si shef i Shtabit të KFOR-it

Gjeneral Rama pret këshilltarin 
turk, Kolonel Kurtpinar

Komandanti i FSK-së gjenerallejtënant Rrahman Rama priti në takim 
lamtumirës oficerin e forcave turke kolonel Mehmet Kurtpinar i cili 

shërbeu në cilësi të këshilltarit ushtarak të tij dhe ministrit të mbrojtjes An-
ton Quni. Gjeneral Rama e falënderoi për bashkëpunimin dhe angazhimin 
e tij në këshillëdhënie profesionale si dhe i dëshiroi suksese në detyrat dhe 
përgjegjësitë në të ardhmen. Nga ana e tij, kolonel Kurtpinar, shprehu 
mirënjohjen për bashkëpunimin e ngushtë si dhe vlerësimin e lartë për 
cilësinë e lidershipit të treguar dhe dinamikës së realizimit të aktiviteteve 
të planifikuara, duke potencuar edhe nivelin e lartë të ministrisë dhe forcës 
gjatë menaxhimit të krizës së shkaktuar nga COVID-19.

Në fund, me motivacion për shërbimin vetëmohues, gjeneral Rama, 
kolonelin Akpinar e dekoroi me medalje. Kurse në emër të ministrit Quni, 
medaljen me motivacion për kontributin dhe përkrahjen e dëshmuar gjatë 
misionit të Ministrisë së Mbrojtjes dhe FSK-së ia dorëzoi, këshilltari i tij 
ushtarak, kolonel Hamdi Pollomi.

Ministri i Mbrojtjes Anton Quni i shoqëruar nga Komandanti i FSK-së 
gjenerallejtënant Rrahman Rama dhe shefi i Stafit të Shtabit të Përgjith-

shëm të FSK-së, gjeneral brigade Jeton Dreshaj, morën pjesë në ceremoninë 
lamtumirëse të shefit të Shtabit të KFOR-it gjeneral brigade Shawn A. Harris 
i mbajtur në Shtabin e Përgjithshëm të KFOR-it në Film City. Në pritjen per-
sonale lamtumirëse, gjeneral Harris i shoqëruar nga pasardhësi i tij gjeneral 
Larry Henry, falënderoi ministrin Quni dhe gjeneral Ramën për bashkëpunimin 
e ngushtë dhe u uroi suksese në realizimin e objektivave të synuar në zhvillimin 
e Ministrisë së Mbrojtjes dhe Forcës së Sigurisë së Kosovës.

Ministri Quni e falënderoi gjeneralin amerikan dhe shprehu mirënjohjen 
e thellë për bashkëpunimin e ngushtë dhe të suksesshëm gjatë mandatit të tij 
në detyrën tejet të rëndësishme siç është përgjegjësia e Shefit të Shtabit të 
KFOR-it.Ministri Quni dhe gjeneral Rama i uruan gjeneral Harris-it suksese 
në detyrat dhe përgjegjësitë e reja në kuadër të forcave mike amerikane si 
dhe përgëzuan pasardhësin e tij gjeneral Henry-n duke shprehur gatishmërinë 
e plotë për vazhdimin e bashkëpunimit të ndërsjellë në të ardhmen në mes 
FSK-së dhe KFOR-it.

Turqia do mbështesë realizimin 
e objektivave të MM dhe FSK

Ministri  Quni merr mesazh urimi nga homologu turk Akar

U demostruan kapacitetet njerëzore dhe teknike si 
dhe niveli i arritjeve profesionale të ushtarëve të FSK-së 

“Të ardhurat e të gjithë pjesëtarëve u rritën. Unë premtova 
kompensim qiraje prej 7000 denarë, sot të gjithë ata që plotësoj-
në kushtet marrin kompensim mbi 8000 denarë, çdo muaj. Sot, 
paga dhe të ardhurat e pjesëtarëve të Armatës janë rritur në 
mes 50 dhe 60 përqind, kemi blerë makina të reja inxhinierike, 
kemi porositur automjete të reja të blinduara”,- tha Shekerinsk

“Ajo që më bën më të 
lumtur dhe më jep 
kënaqësi të madhe 
është që sot të gjithë 

ju vishni uniformën e re. Kjo do të thotë 
që kriza shëndetësore, që ka kapluar 
shoqërinë tonë nuk ka zvogëluar inves-
timet në mbrojtje. Angazhimi im çdo 
ditë, pavarësisht gjendjes së jashtëza-
konshme, ishte të realizoja blerjen e 
uniformave të reja. Dhe ato tashmë 
janë realiteti ynë’’, -tha  ministrja e 
Mbrojtjes Radmilla Shekerinska në fjal-
imin e saj para pjesëtarëve të Armatës 
në kazermën e Ilindenit në Shkup.

Shekerinska vizitoi kazermat e Ilin-
denit për të falënderuar pjesëtarët e Ar-
matës për angazhimin gjatë gjendjes së 
jashtëzakonshme dhe ndihmën e tyre në 
krizën me koronavirusin, dhe gjithashtu 
për të marrë pjesë në promovimin e 
uniformave të reja të ushtrisë.

“Përveç blerjes së uniformave të 
reja, ju premtova paga më të larta. Të 
ardhurat e të gjithë pjesëtarëve u rritën. 
Unë premtova kompensim qiraje prej 
7000 denarë, sot të gjithë ata që plotë-
sojnë kushtet marrin kompensim mbi 
8000 denarë, çdo muaj. Sot, paga dhe 
të ardhurat e pjesëtarëve të Armatës 
janë rritur në mes 50 dhe 60 përqind, 
kemi blerë makina të reja inxhinierike, 
kemi porositur automjete të reja të blin-
duara”,- tha Shekerinska, duke uruar 
pjesëtarët e Armatës.

Duke folur për rolin në krizën me 
koronavirusin, ministrja i shprehu 
mirënjohje Armatës për përkushtimin 
dhe besimin, që gëzon në mesin e 
qytetarëve. “Si kurrë më parë, Armata 
ka qenë e afërt dhe e bashkuar me 
njerëzit e saj. Kjo është arsyeja pse unë 
nuk u befasova nga sondazhet e opin-

Ministrja Radmilla Shekerinska

Uniformat e reja, pagat më të larta 
dhe pajisje të reja për armatën

ionit publik që treguan se Armata është 
ndër institucionet në të cilat qytetarët 
kanë besimin më të lartë nga institucio-
net shtetërore. Besim që e kemi marrë si 
shpërblim për veprimet tuaja. Ju përgë-

zoj dhe ju falënderoj që na sollët këtë 
nder të lartë”,- tha Shekerinska.

Ministrja Shekerinska theksoi se 
Ministria e Mbrojtjes ngjitet në shkallën 
e transparencës çdo vit për të fituar 

Pagat dhe të ardhurat e pjesëtarëve të Armatës janë rritur me 
50 dhe 60 përqind, kompensim qiraje 8000 denarë çdo muaj, etj.

Ministrja e Mbrojtjes Radmilla Shekerinska, së bashku me 10 ministra të 
tjerë të mbrojtjes nga vendet anëtare të Aleancës, nënshkruan një letër 

qëllimi për të filluar një iniciativë shumëkombëshe për krijimin e një strukture 
për trajnime fluturimi të NATO-s në Evropë.

Kjo iniciativë do të mundësojë krijimin e një rrjeti të Qendrave të Trajnimit 
të Pilotëve që do të plotësojnë nevojat e disa aleatëve në trajnimin e pilotëve 
evropian, të cilët vetë nuk zhvillojnë kësi lloji kapaciteti. Ky rrjet do të ketë 
një ndërveprim akoma më të madh midis aleatëve, do të zvogëlojë koston e 
trainjmit të pilotëve dhe është një shembull i vërtetë i konceptit të ndarjes së 
ngarkesave midis vendeve anëtare të NATO-s. Maqedonia e Veriut në këtë 
iniciativë përfshin Qendrën e Trajnimit të Pilotëve, e cila përfshin dy simu-
luesit e modernizuar për helikopterët Mi-17 dhe Mi-24. Ministrat e mbrojtjes 
të Bullgarisë, Kroacisë, Republikës Çeke, Greqisë, Hungarisë, Malit të Zi, 
Portugalisë, Rumanisë, Spanjës, Turqisë dhe ministrja Shekerinska nënshkruan 
letrën e qëllimit praktikisht menjëherë pas takimit ministror të NATO-s.

Maqedonia pjesë e Qendrës
Europiane për trajnimin e pilotëve

Zëvendës ministri i Mbrojtjes, 
Bekim Maksuti, më 22 qer-
shor 2020, në Ministrinë e 

Mbrojtjes të Maqedonisë së Veriut, 
nënshkroi Marrëveshjen për Donacion 
nga Ministria e Mbrojtjes së Repub-
likës Çeke, e nënshkruar më parë nga 
zëvendës ministri çek i Politikave të 
Mbrojtjes dhe Strategjisë, Radomir Ja-
hoda.Në nënshkrimin e Marrëveshjes 

mori pjesë edhe ambasadori i Republikës 
Çeke në Maqedoninë e Veriut, SHT. 
Miroslav Toman. Para nënshkrimit, 
zëvendës ministri Maksuti shprehu 
mirënjohjen e tij për mbështetjen 
e madhe të Republikës Çeke, duke 
theksuar se bashkëpunimi midis dy 
vendeve ka qenë në një nivel të lartë 
vitet e fundit dhe pret ,që ajo të thel-
lohet në periudhën e ardhshme. Me 

këtë rast, ai tha se Armata ka luajtur 
një rol kyç në zbatimin e masave të 
Qeverisë në trajtimin e pandemisë 
,dhe edhe një herë falënderoi për këtë 
donacion në shumën totale prej rreth 
190,000 euro, i cili është dedikuar për 
pjesëtarët tanë. Donacioni do të kon-
tribuojë në zhvillimin e kapaciteteve të 
njësisë së mbrojtjes atomike, biologjike, 
kimike (MABK).

Marrëveshje në fushën 
ushtarake me Çekinë

pozicionin udhëheqës  sipas transpar-
encës së institucioneve. “Ky është një 
shembull i punës me përgjegjësi dhe 
ndërtimi i një shoqërie të suksesshme”,- 
tha ajo.

Si kurrë më parë, 
Armata ka qenë e 
afërt dhe e bashkuar 
me njerëzit e saj. 
Kjo është arsyeja 
pse unë nuk u befa-
sova nga sondazhet 
e opinionit publik 
që treguan se 
Armata është ndër 
institucionet në të 
cilat qytetarët kanë 
besimin më të lartë 
nga institucionet 
shtetërore

“Ushtria është garantuesi i sigurisë, por edhe garantuesi i mundë-

sive të mira, për të zbatuar disa aktivitete që komunat nuk mund 

t’i realizojnë për momentin, për shkak të burimeve të kufizuara, 

potencialeve njerëzore dhe materiale”,- tha Boskoviç, duke shtuar 

se ushtria do të jetë gjithmonë atje kur është e nevojshme, sipas 

nevojave të popullatës civile.

Ministri i Mbrojtjes, Pre-
drag Bošković, së bashku 
me Shefin e Shtabit të 
Përgjithshëm të Ushtrisë 

së Malit të Zi, general major Dragu-
tin Dakić, dhe bashkëpunëtorët e tij 
vizituan Petnjica, përkatësisht fshatin 
Plocnik, ku po punon ndërmarrja in-
xhinierike ushtarake. Ministri tha se u 
njoftua më herët se kjo periudhë do të 
ishte një sezon i vërtetë ndërtimi për 
atë kompani.

“Me gjestin e sotëm, konfirmojmë 
se ekziston një lidhje e pathyeshme mid-
is Ushtrisë së Malit të Zi dhe qytetarëve 
dhe se jemi në shërbim të të gjithëve. 
Janë vendosur kërkesa të reja dhe tani, 
kompania jonë inxhinierike është e 
pranishme në pesë komuna, në Petn-
jica, Gusinje, Bijelo Polje, Pljevlja dhe 
Kolashin, ku ishim në Sinjajevina”,- tha 
Ministri Bozkoviq. Ai tha se punimet 
kanë filluar disa ditë më parë, siç para-
shikohet nga kontrata e nënshkruar me 
bashkinë, dhe se nuk do të ndalet këtu, 
pavarësisht nga kushtet e motit.

Ministri Bozkoviq vizitoi punimet në Petnjica

Ka një lidhje të pathyeshme 
midis ushtrisë dhe qytetarëve

“Ushtria është garantuesi i sigurisë, 
por edhe garantuesi i mundësive të 
mira, për të zbatuar disa aktivitete që 
komunat nuk mund t’i realizojnë për 
momentin, për shkak të burimeve të 
kufizuara, potencialeve njerëzore dhe 
materiale”,- tha Boskoviç, duke shtuar 
se ushtria do të jetë gjithmonë atje kur 
është e nevojshme, sipas nevojave të 
popullatës civile.

Sipas kryetarit të komunës së Petn-
jicës, Samir Agović, kjo është jashtëza-
konisht e rëndësishme për popullsinë 
lokale dhe punën e tyre.

“Ky është një shans dhe një 
mundësi e shkëlqyer për të bërë 
gjithçka së bashku në mënyrë që 
prodhuesi bujqësor të ketë kushtet 
më të mira të mundshme, domethënë 
rrugët cilësore. Në këto kohë, kemi 
nevojë për prodhim vendas. Do të 
jetë më e lehtë të shkoni në fermë 
dhe të merrni produktet tuaja, pasi 
këtu ka një linjë per grumbullimin e 
qumështit”,- tha Agović. Ai falën-
deroi Ministrin Boskoviç, Ushtrinë 
e Malit të Zi dhe qeverinë e cila do 
vazhdojë rrugën lokale në Javorovo.

Ushtria do të jetë gjithmonë atje kur është e nevojshme, 
sipas nevojave të popullatës civile

Ushtria malazeze ka një forcë 
2,400 anëtarë me detyrë aktive

Forcat e Armatosura të Malit të Zi përbëhet nga tre struktura ush-
tarake: forcat tokësore, forcat detare ose marina dhe forca ajrore. 

Ushtria aktualisht mban një forcë prej 2,400 anëtarësh të detyrës aktive. 
Pjesa më e madhe e pajisjeve dhe forcave të saj u trashëguan nga Forcat 
e Armatosura të Serbisë dhe Malit të Zi; pasi Mali i Zi përmbante tërë 
vijën bregdetare të ish-bashkimit, ajo mbajti të gjithë forcën detare. Pas 
shpërbërjes së Serbisë dhe Malit të Zi me referendumin e pavarësisë së 
Malit të Zi (2006), një pjesë e ushtrisë së përbashkët iu dha Malit të Zi. Në 
7  qershor 2017, Mali i Zi iu bashkua NATO-s si njëzet e nënta anëtare. 
“Kjo është një ditë e rëndësishme jo vetëm për ne por edhe për fqinjët 
tanë. Besoj se Mali i Zi si anëtarë i NATO-s do t’i kontribuojë më shumë 
stabilitetit të Ballkanit Perëndimor. Mund të them me plot bindje se ne do 
të përkrahim edhe anëtarësimin e shteteve të tjera të rajonit në  NATO. 
Do të jemi promotorë të idesë së anëtarësimit dhe shembull i qartë se 
dyert e saj janë të hapura”, pat deklaruar më qershor 2017, kryeministri 
Dushko Markoviq në ditën e antarësimit të Malit të Zi në NATO.  

Ndersa Stoltenberg, tha se “ky anëtarësim është një mesazh i fortë se 
dyert e NATO-s mbeten të hapura për të gjithë”. “Sot Mali i Zi i bashkohet 
NATO-s, duke pasur në këtë organizatë ulësen e tij si shtet i barabartë 
dhe që me zërin e tij do të ndihmojë për t’i dhënë formë Aleancës”, tha 
Stoltenberg. Ai nënvizoi se NATO do të ketë përfitime nga anëtarësimi 
i këtij vendi dhe natyrisht vendeve të tjera të Ballkanit perëndimor që 
bëjnë pjesë në të.

Kampi ushtarak veror filloi në përputhje me të 
gjitha masat dhe rekomandimet e përcaktuara 
të Organit Kombëtar Koordinues për sëmundjet 

infektive, si dhe Institutin e Shëndetit Publik. Këtë vit, 65 
nxënës të shkollave të mesme nga e gjithë Mali i Zi do të 
jetojnë një jetë ushtarake për dy javë, si pjesë e Kampit të 
Pestë Ushtarak Veror, dhe me atë rast ata do të provojnë 
topografinë, orientimin, trajnimin mjekësor, alpinizëm,  
ushqim dhe mbijetesën në natyrë. Ministria e Mbrojtjes 
më parë organizoi edhe testime të pjesëmarrësve në 
kamp për koronavirus, në mënyrë që të sigurohej që 
fëmijët janë të sigurt për shkak të situatës së re. Pasi u 
konstatua se ata ishin negativë ndaj COVID19 dhe me 
pëlqimin paraprak të prindërve që mbështesin absolutisht 
mirëmbajtjen e kampit, pa ceremoninë e hapjes, fëmijët 
u dërguan në kazermat ‘Đuro Drašković’ në Kolashin. 
Pjesëmarrësit kryesisht mendohej se do të qëndronin 
në atë qytet, si dhe në Pljevlja dhe Tivat, në hapësirë 
të hapur, në baza stërvitore ushtarake dhe vendndodhje 
tashmë të përgatitura dhe dezinfektuara.

Qëllimi i kampit është që nxënësit e shkollave të 
mesme të provojnë veten e tyre si ushtarë, të zhvillojnë 
një ndjenjë solidariteti dhe miqësie përmes aktiviteteve 

është Kampi i Pestë Ushtarak 
Veror, për të cilin kishte  65 
gjimnazistë të regjistruar 
nga e gjithë Mali i Zi. Ju 
kujtojmë se qëllimi i kampit 
ishte që nxënësit e shkollave 
të mesme të provojnë veten 
e tyre si ushtarë, të zhvil-
lojnë një ndjenjë solidariteti 
dhe miqësie përmes aktiv-
iteteve dhe shoqërizimit, të 
fitojnë njohuri për rolin dhe 
rëndësinë e ushtrisë malazeze 
në shoqëri dhe kështu të 
forcojnë interesin për shërbi-

min ushtarak. Programi përfshinte trajnime të përditshme 
në aftësi të ndryshme ushtarake dhe të tjera: trainim 
mjekësor, topografi dhe konkurs orientimi, trajnime për 
të punuar me mjete të komunikimit, kampe (ushqyerje 
dhe mbijetesë në natyrë, përmbajtje zbulimi dhe orientim 
gjatë natës), trajnim në besim. Ministria e Mbrojtjes do të 
vazhdojë me aktivitete për të rinjtë malazes, posa të lejo-
jnë rrethanat. Për momentin, siguria e tyre vjen e para.

dhe shoqërimit, të fitojnë njohuri për rolin dhe rëndësinë e 
ushtrisë malazeze në shoqëri dhe kështu të forcojnë interesin 
për shërbimin ushtarak.

Por kampi ushtarak veror u shty. Kjo për shkak të situatës së 
re rreth koronavirusit, Ministria e Mbrojtjes vendosi të shtyjë 
Kampin Ushtarak Veror. Ky vendim u mor me konsultime 
paraprake me Organin Kombëtar Koordinues për Sëmundjet 
Infektive, pra me mjekët e Institutit të Shëndetit Publik. Ky 

Kampi ushtarak veror, 65 nxënës dy javë jetë ushtarake, por…

Anëtarësimi në 
NATO mbështetet nga 

60% e anketuesve
Që nga fundi i vitit 2019 deri tani nuk janë regjistruar ndryshime 

të konsiderueshme në qëndrimet publike sa i përket anëtarësisë së 
Bullgarisë në BE. 71% e bullgarëve i miratojnë, ndërsa 19% nuk e mira-
tojnë. Sipas parimit partiak qëndrim pozitiv ndaj anëtarësimit në BE kanë 
96% e zgjedhësve të GERB-it dhe 49% e votuesve për Partinë Socialiste 
Bullgare (BSP).

Këtë e tregojnë të dhënat e agjencisë sociologjike “Exacta Research 
Group” të një sondazhi të zhvilluar në periudhën 6-13 qershor. Anëtarësia 
e Bullgarisë në NATO është miratuar nga 60% e respondentëve, ndërsa 
25% nuk e miratojnë.

bullgaria

“Uniforma që vishni sot ka një histori të lavdishme dhe të bukur. 

Kjo është uniforma e Georgi Benkovski dhe shkëputja fluturuese, 

e cila na solli lirinë pas 500 vjet skllavërie. Kjo uniformë ju detyron 

të jeni studentë të mirë, të kryeni detyrat tuaja dhe të zhvilloni një 

ndjenjë patriotizmi mes shokëve dhe miqve tuaj të klasës” , 

“Mb a n i  m e 
nder f la-
murin  dhe 
k a l o j e n i 

patriotizmin  tek miqte tuaj”,- de-
klaroi ministri i Mbrojtjes Krassi-
mir Karakachanov para studentëve 
në Svoge, në fjalimin e tij drejtuar 
rojeve të rinj të Detashmentit të 
Dhjetë të Rojeve Studentore. 
“Uniforma që vishni sot ka një 
histori të lavdishme dhe të bukur. 
Kjo është uniforma e Georgi Ben-
kovski dhe shkëputja fluturuese, e 
cila na solli lirinë pas 500 vjet skl-
lavërie. Kjo uniformë ju detyron 
të jeni studentë të mirë, të kryeni 
detyrat tuaja dhe të zhvilloni një 
ndjenjë patriotizmi mes shokëve 
dhe miqve tuaj të klasës” ,-tha 
Ministri Karakachanov.

Nënkryetari i Komunës së 
Svoge, Iliya Bogdanov, shprehu 
mirënjohjen e tij për Ministrinë e 
Mbrojtjes për ndihmën në ngritjen 
e detashmentit të rojeve studen-
tore. Ai tha se ky është një shem-
bull i politikës konstruktive dhe 
bashkëveprimit midis autoriteteve 
shtetërore dhe lokale.

Komandanti i Gardës Kom-
bëtare, koloneli Kanço Ivanov, 
tha se lapsi, një simbol i gardave, 
i detyron ata që e veshin atë të jenë 
studiues dhe të kryejnë detyrat e 
tyre në mënyrë të përsosur.

Njësia e dhjetë e rojeve stu-
dentore do të jetë pjesë e të gjitha 
ngjarjeve patriotike të organizuara 
nga komuna e Svoge dhe do të 
kontribuojë në edukimin e të 
rinjve në dashuri për atdheun. Në 
të njëjtën kohë, anëtarët e ekipit 
janë të përkushtuar në  sjelljen 
dhe suksesin e tyre në shkollë për 
të qenë një shembull për bashkë-
moshatarët e tyre.

R i s h i k i m i  S t r a t e g j i k  i 
Mbrojtjes, mbi bazën e të cilit 
planifikohet zhvillimi i forcave 
të armatosura deri në vitin 2032, 
është një projekt ambicioz në të 
cilin ne kemi vendosur ,që shteti 
të sigurojë 2% të PBB-së çdo vit 
për sektorin e Mbrojtjes. Votimi 
dhe zbatimi i Rishikimit Strategjik 
do të sigurojë që në 12 vjet Ush-
tria Bullgare të jetë shumë më e 
organizuar dhe më e gatshme për 

Rishikimi Strategjik i Mbrojtjes deri në vitin 2032

Karakachanov:- “Gjatë 12 viteve 
ushtria do jetë më e organizuar”

Buxheti i shtetit bullgar do të sigurojë
çdo vit  2% të PBB-së për sektorin e Mbrojtjes

të luftuar sesa është sot” ,-tha 
Ministri i Mbrojtjes Krassimir 
Karakachanov para gazetarëve në 
një koment për rezultatet e Rishi-
kimit Strategjik të Mbrojtjes. “Në 
30 vitet e kaluara, pothuajse asgjë 
nuk është investuar në ushtrinë 
bullgare. Ne i kemi vendosur 
vetes ambicien për të fituar kohën 
e humbur në 10 vjet”, -u shpreh 
ai . “Ideja ime është që buxheti 
të miratoje 10% rritje për vitin 
2021 për rritjen e pagave të ush-
tarakëve. Kjo do të jetë çështja e 
parë në historinë e Ushtrisë Bull-
gare  që për katër vjet shpërblimi 
i ushtarakëve të rritet vazhdimisht 
me 10%”,- shtoi ai.

Një ekip i 
mjekëve bullgarë 
niset për në Mali

Ekipi i ri i mjekëve ushtarakë nisi për në mision në Mali, bënë të ditur 
nga Akademia Ushtarake dhe Mjekësore në Sofje. Gjatë 4 muajve 

të ardhshëm specialistët do të kujdesen për ushtarët në shtabin e opera-
cionit, i cili ndodhet në kryeqytetin Bamako. Për shkak të situatës së 
pandemisë ekipi do të jetë në karantinë 14-ditore në Gjermani dhe pastaj 
do të udhëtojë për në Mali.

Për herë të parë mjekët bullgarë morën pjesë në misionin paqeruajtës 
në shtetin afrikan në vitin 2013. Ata marrin pjesë në misione të ndryshme 
humanitare dhe paqeruajtëse tashmë më shumë gjysmë shekulli dhe 
gjithmonë marrin vlerësime të shkëlqyera për punën e vet, informojnë 
nga Akademia.

Droni sulmues turk “Bayrak-
tar AKINCI” është mjeti i 
parë ajror sulmues pa pilot 
i Turqisë (TİHA). Droni 

sulmues turk ““Bayraktar AKINCI” 
tregon zhvillimin e lartë dhe nivelin që 
ka arritur në industrinë e aviacionit me 
teknologji të përparuar në Turqi.

Gazeta hungareze «Magyar Nem-
zet» shkroi se si rezultat i investimeve 
të bëra, Turqia tani ka industrinë e saj 
të pavarur të mbrojtjes dhe se llojet e 
armëve që ajo prodhon ka filluar t’i 
eksportojë. Duke u ndalur në zhvillimin 
e industrisë ushtarake, gazeta hungareze 
shkruan se: “Turqia po zhvillon avionët 
e saj ushtarakë, aeroplanmbajtësen e vet 
dhe automjetet e blinduara, dhe ndër-
kohë ajo po bën një punë shumë të mirë 
edhe me dronët, të cilët i prodhon me 
mundësi vendore e kombëtare”.

Gazeta hungareze «Magyar Nem-
zet» gjithashtu vë në dukje se dekadën 
e fundit Turqia ka realizuar projekte 
prestigjioze, të tilla si tanku «Altay», 
obusët «Furtuna», helikopteri «Atak 
T-129», dhe nënvizon se përveç këtyre 
arritjeve Turqia planifikon të zbresë në 
ujë brenda këtij viti aeroplanmbajtësen 
e saj, ndërtimi i të cilës vazhdon.

Kurse gazeta daneze “Information” 
që publikohet që prej vitit 1945 në Dani-
markë, shkruan se “Turqia është super-
fuqia në Lindjen e Mesme për mjete 
fluturuese pa pilot (dron) dhe mjete 
fluturuese luftarake pa pilot. Gazeta 
shkruan se programi i dronëve luftarakë 
dhe joluftarakë në Turqi realizohet nën 
drejtimin e “Selçuk Bayraktar”, që 
është i suksesshëm në punimet e tij në 

Droni “AKINCI” mjeti i 
parë ajror sulmues pa pilot

Forca Ajrore Turke

Droni sulmues turk ““Bayraktar AKINCI” tregon zhvillimin e lartë dhe nivelin 
që ka arritur në industrinë e aviacionit me teknologji të përparuar në Turqi

këtë fushë që prej fillimit të viteve 2000 
dhe me porosinë e marrë nga ushtria 
turke në vitin 2014, ka zhvilluar me 
shpejtësi programin në këtë fushë.  Me 
mjetet ajrore pa pilotë të Turqisë është 
ngritur në vendin e tretë në botë në për-
dorimin e këtyre lloj armëve dhe se këto 
prodhime janë eksportuar në Katar, Tu-
nizi dhe Ukrainë.  Ndërkohë qitjet me 
pajisje për orientim preciz të testatave 
kërkuese me laser 84 (HGK-84 LAB) 
u realizuan me sukses gjate muajit maj 
2020.  Në komunikatën e bërë publike  
nga Ministria e Mbrojtjes Kombëtare 
thuhet se:- “HGK-84 LAB i prodhuar 
me mundësi vendore dhe kombëtare u 
testua me sukses nga Forcat Ajrore”.  
Nga ana tjetër Ministria e Mbrojtjes 
Kombëtare në llogarinë zyrtare në Twit-
ter publikoi edhe një video nga testimi i 
pajisjes për udhëzim preciz të testatave 
kërkuese me laser (HGK-84 LAB).

Kina sapo ka nisur “rivalin e 
GPS Amerikan” në orbitë, 
duke bërë një hap përpara 

në rrugën drejt statusit të fuqisë 
hapësinore. Me lëshimin e sistemit 
të vet modern satelitor, Pekini çon 
në nivele domethënëse programin 
e pushtimit të yjeve të filluar në 
vitin 2003, me dërgimin e një ekipi 
kombëtar astronautësh në hapë-
sirë. Ambiciet e Dragoit, tregojnë 
drejtpërdrejt qëllimin për të krijuar 
stacionin e vet hapësinor në orbitë, 
për të vënë këmbë në Hënë dhe për 
të dërguar sonda në Mars. Sistemi 
satelitor i sapolëshuar në hapësirë nga 
Kina është gjenerata e tretë e pajisjeve 
që i përkasin klasës Beidou (Osa 
Madhore, në gjuhën Mandarine) dhe 
është modeli i 55-të i këtij të fundit, 
të ndërtuar deri më tani.

Nisja u bë rreth orës dhjetë të 
mëngjesit të së martës që kaloi, nga 
baza e Xichang, e vendosur në malet 
e jug-perëndimit të ish-Perandorisë 
Qiellore. Sateliti i ri Beidou u dër-
gua në hapësirë falë shtytjes së një 
rakete Long March-3.  Sipas Yang 
Changfeng, përgjegjës për ndërtimin 
e sistemit satelitor, lëshimi ka qenë 
një sukses i plotë. I njëjti ekspert, i 
cituar nga gazeta britanike, tha:- “Kjo 
ngjarje do të thotë gjithashtu se ne po 
lëvizim nga të qenit një komb i për-
paruar në fushën e studimit të galak-

tikës, në të qenurit një fuqi e vërtetë 
hapësinore”. Pasi u dërgua në orbitë 
falë shtytjes së raketës Long March-3, 
sateliti kinez u shkëput nga moduli i 
shtytjes dhe më pas vendosi panelet e 
veta diellore, duke u vetëfurnizuar me 
energji.

Beidou do të garantojë mbulim 
botëror për matjen e kohës, për sink-

ronizimin e orëve dhe për navigimin. 
Ai do të jetë në gjendje të rivalizojë me 
sisteme satelitore ekzistuese, si ameri-
kani Gps apo rusi Glonass dhe evropiani 
Galileo. Në të vërtetë, Pekini synon ta 
bëjë satelitin e vet zemrën e një sistemi 
global ndërlidhjeje, që do të përfshijë 
edhe internetin dhe që do të shohë dritën 
deri në vitin 2035.

Ku është përdorur ai? 

Topi më i madh i artilerisë 
në botën mesjetare

Ku është përdorur topi më i madh i artilerisë në botën mesjetare? TRT  
(Korporata e Radios dhe Televizionit të Turqisë) pohon se topi më i madh 
i artilerisë në botën mesjetare është përdorur nga osmanët në ngadhënjimin 
e Stambollit.

Edhe pse baruti dhe topat e artilerisë ishin përdorur në luftërat e 
zhvilluara deri në vitin 1453, kjo nuk ishte provuar me një armë aq të 
madhe sa nga osmanët. Kur Stambolli u rrethua nga ushtria osmane, edhe 
bizantinët kishin në muret rrethues të qytetit mekanizma, që hapnin zjarr 
duke përdorur barut të zi, por me këto armë bizantinët u shkaktonin më 
shumë dëme mureve të tyre për shkak të sistemit joefektiv të zmbrapsjes 
që kishin topat e tyre.

Topi i ushtrisë osmane ishte 8 metra i gjatë. Gjylja kishte një diametër 
prej 75 cm dhe peshonte 
rreth 544 kilogram. 
Për shkak se procesi 
i mbushjes zgjaste 
deri në 3 orë, në ditët 
hidheshin vetëm 5-6 
gjyle.Topi ishte aq i 
rëndë saqë Maxhar 
Urban (farkëtari hun-
garez që punonte për 
Sulltan Mehmetin II), e kishte prodhuar atë duke e derdhur në kallëp në 
formën e dy pjesëve. Kështu topi përdorej duke u bashkuar me anë të një 
sistemi me vida, që për atë periudhë ishte një sistem shumë i avancuar.

Për të restauruar vendin e murit rrethues ku godiste topi osman, 
mjeshtrit bizantinë të ndërtimit punonin natë e ditë për një javë.  Pas 
ngadhënjimit të Stambollit ky top u përdor për 354 vjet, pra deri në vitin 
1807. Ai u shkrep një herë edhe kundër anijeve angleze, që kërkonin të 
kalonin Dardanelet (Ngushticën e Çanakalasë) dhe me dëmin që pësuan 
anijet u detyruan të tërhiqen. Në kujtim të kësaj ngjarjeje, në vitin 1870, 
Sulltan Abdulazizi u dhuroi anglezëve një prototip të këtij topi, që ishte 
prodhuar në vitin 1464 dhe kjo dhuratë sot ekspozohet në Muzeun e 
Artilerisë “Fort Nelson” në Angli.

Kina në hapësirë, gati 
“të mbulojë” botën

Atdhedashuria 
në Kolonjë ka rrënjët

Në Kolonjë lëvizja patriotike shq-
iptare brez pas brezi nuk i ka hequr 
kurrë armët nga supi, kur atdheu ndjente 
peshën e pushtimit dhe të robërisë. 
Atdhedashuria këtu është një ndjenjë 
e bashkëlindur, thellësisht njerëzore 
dhe nuk ka munguar asnjëherë në jetën 
se tyre. Kolonja është një shqiponjë e 
lavdishme e gjuhës shqipe me patriotin, 
rilindasin Petro Nini Luarasin, Nolin e 
Madh, atdhetarin e shquar Faik Konica, 
vëllezërit Sali e Gani Butka, Spiro 
Bellkamenin, Muço Qullin, Kristo 
Luarasin e Tosun Selim Selenicës, e 
shumë të tjerë. Ndërsa në epopenë e 
Luftës Antifashiste Nacionalçlirimtare 
Kolonja ka zë një vend me rëndësi, 
për kontributin e madh që dha duke 
mbushur çetat, batalionet e brigadat 
me luftëtarë të denjë, me komandantë e 
komisarë, me gjeneralë, të cilët janë nga 
Prodani e Kozeli, Staria, Stratobërda, 
Vodica, Shalësi e Leskoviku. Ata janë 
të pambaruar, siç janë dëshmorët e 
panumërt dhe të Kolonjës.

Familje me rrënjë të thella

Selenicë e Pishës është fshati i 
lindjes së Tosun Selim Selenicës. 
Fshati shtrihet në shpatet e maleve të 
larta plot pisha, në kufi me Përmetin. 
Lindi në qershor të vitit 1892, në një 
familje me rrënjë të thella dhe trung të 
madh. Gjyshi Sejfullahun rregullonte 
bashkëjetesën harmonike të fisit. 
Fëmijët i edukuan me dashurinë për 
atdheun. Në godinën e madhe gjendej 
konaku i miqve dhe i “kuvendeve të 
pleqve”. Mbrëmjeve në këtë dhomë 
mblidheshin djem e vajza me të 
moshuarit , me në krye Sejfullahun 
tregonin kujtimet e largëta, ju fliste 
për trimëritë e paraardhësve, për 
figurat e mëdha historike të kombit 
shqiptar. Në muret e konakut ishin 
të vendosur portretet e Skënderbeut, 
Ismail Qemalit, Vëllezërve Frashëri 
dhe të mjaft patriotëve kolonjarë. Në 
këtë ambjent atdheuar dhe patriotik 
u lind dhe u rrit Tosuni luftëtar dhe 
trim, që bëri histori në Luftën e Parë 
Botërore.

Tosuni mbaroi shkollën fillore në 
fshat. Dashuria për arsimim, për gjuhën 
shqipe në Kolonjë ishte e ngulitur thellë. 
E kishin mbjellë këtë farë rilindasit, 
flamurtarë të gjuhës shqipe,ndaj dhe 
Tosuni e përvetësoi gjuhën shqipe. Ai 
nga natyra ishte tej masës i zgjuar dhe 
i shkathët. Dallohej mes shokëve për 
vjershat dhe këngët patriotike, të cilat i 
recitonte dhe i këndonte në shkollë. Por 
mjaft i ri, ai hodhi pushkën në krah dhe 

Tosun Selenica, figurë historike 
dhe ushtarake kombëtare

nuk e hoqi atë deri në fund të jetës së tij. 
Tosuni pëlqeu dhe u edukua me jetën 
ushtarake, me uniformën ushtarake, të 
cilën trupi i tij plot shëndet e prezan-
tonte mjaft bukur.

Batalioni i qitësve shqiptarë

Në periudhën e rëndësishme histo-
rike të Luftës së Parë Botërore, rrezi-
kohej e ardhmja e Shqipërisë, pavarësia 
dhe tërësia territoriale e saj. Skena dhe 
prapaskena ndërthureshin, në dëm të 
interesave shqiptare nga diplomacia e 
vendeve të ndryshme. Dallohej lakmia 
e monarkive fqinje, të Greqisë dhe të 
Serbisë, me synime ekspansioniste ndaj 
territoreve shqiptare. Fuqitë e Mëdha 
ndërluftuese Austro-Hungaria e Bull-
garia nga njëra anë dhe Franca dhe Italia 
nga ana tjetër, ushqenin interesat e tyre 
dhe vendeve fqinje, ku vija e frontit e 
ushtrive të dy koalicioneve kalonte mes 
përmes Shqipërisë. Lëvizja Kombëtare 
shqiptare në këtë kohë dhe sidomos në 
Korçë, kishte marrë vrull të madh në 
fushën ushtarake me formimin e çetave 
të armatosura patriotike që gjenin 
mbështetjen e masave të revoltuara nga 
padrejtësitë.

Ardhja e patriotit demokratik Them-
istokli Gërmenji nga Sofja, në fillim 
të vitit 1916 pati një rol të madh në 
organizimin dhe shtimin e Forcave të 
Armatosura. Themistokliu hodhi idenë 
të mos pritej, më të luftohej dhe të bëhej 
qëndresë. Fati i Shqipërisë të zgjidhej 
pas Luftës së Parë Botërore, por gjatë 
luftës, duke shfrytëzuar kushtet e 
krijuara dhe kontradiktat që ekzistonin 
ndërmjet tyre për problemin shqiptar. 
Forcat ushtarake franceze u vendosën 
në Korçë, në tetor të vitit 1916. Këto 
u gjendën të befasuara nga rritja nu-
merike e çetave të armatosura që ishin 
përqëndruar aty. Një analist francez 
i cili e kishteparë nga pranë zhvil-
limin e ngjarjeve shkruante se lëvizja 
patriotike në Shqipëri, udhëhiqej 
nga një ndjenjë demokratike shumë 
e theksuar.

Forcat ushtarake franceze duke 
vlerësuar gjendjen reale, vendosën që 
mjaft operacione ushtarake t’i bënin 
së bashku me çetat shqiptare. Një 

nga formacione ishte dhe batalioni 
i qitësve shqiptarë që komandohej 
nga toger Tosun Selim Selenicës. 
Ky batalion ishte në vijën e parë të 
luftimeve dhe përballoi një nga betejat 
më të ashpra, kundër forcave Austro-
Hungareze. Në pushtimin e një fortese 
të armikut, që ndodhej prej kohësh 
në duart e tyre dhe të vendosur në 
bregoren e Symizit, afër Maliqit. Kjo 
ishte një pikë dominuese dhe pengonte 
përparimin e mëtejshëm të trupave. 
Për marrjen e fortifikatës dominuese u 
caktua oficeri trim shqiptar Toger To-
sunit. Si ushtarak me përvojë, përgati-
ti planin e pushtimit, pra të mësymjes 
për asgjësimin e kësaj mburoje. Beteja 
u zhvillua në dimër. Shirat binin pa 
pushim dhe bënte ftohtë. Të dy palët 
shkëmbenin breshëri armësh. Qitësit 
dhe skuadra e kavalerisë kishin zënë 
pozicionet e luftimit, por pas mesit të 
natës luftimet pushuan. Në zonën e 
luftës ra qetësia. Momenti i përshtat-

shëm kishte ardhur. Togeri Tosuni 
u dha urdhër qitësve pararojë që t’u 
afroheshin pozicioneve të armikut. 
Ata me zvarritje ju qepën kodrave. 
Këmbësorët dhe kalorësit ishin në 
gatishmëri. U dha sinjali nga koman-
danti dhe mësymja ishte aq e fuqishme 
dhe me breshëri të pandërprera, saqë 
armiku u gjend në befasi. Përleshja 
trup me trup nuk zgjati shumë. Armiku 
u shpartallua dhe u tërhoq në panik. 
Kalorësit u përballën me kundërshtarët, 
ndërsa toger Tosuni me shpatën e tij u 
përlesh me oficerin madhor. Fortifikata 
u pushtua...

Komanda e ushtrisë franceze 
nëpërmjet Gjeneral Sarrail në njoft-
imin e bërë theksonte se Tosun Selim 
Selenica, kryetar i shqiptarëve që mori 
përsipër komandën e qitësve, kreu 
detyrën e tij me shumë dituri dhe aftësi 
ushtarake. Ai i mori krahët armikut 
dhe pushtoi një vend të fortifikuar. Në 
sulm u zunë shumë robër dhe pati mjaft 
të vrarë. Njëkohësisht u zunë 2 topa 
dhe municione. Ndërsa për këtë luftim 
të spikatur gjeneral Henri ka theksuar 
se Oficeri trim Tosun Selenicës, që në 
çdo të provuar u rrëfye i zoti, duke 
udhëhequr batalionin e tij me trimëri 
të rrallë.

Në grupin e ushtarakëve 
në Luftën e Vlorës

Si një ushtarak i përgatitur ai dem-
ostroi për vite të tëra aftësi dhe trimëri 
të rrallë, duke lënë një emër të mirë në 
historinë e lëvizjes patriotike shqiptare 

si pjesëmarrës aktiv në çetat e Kolonjës, 
të Korçës, të Korçës, të Orhman Çi-
fligut e deri në vitet e Luftës së Vlorës 
të vitit 1920. Në ditët e zhvillimit të 
Luftës së Vlorës qeveria e Tiranës lejoi 
të merrnin pjesë edhe një grup oficerësh 
të karrierës. Këta oficerë, një pjesë e 
të cilëve ishin të njohur, ose më pas 
u bënë shumë të njohur në historinë 
ushtarake shqiptare, u përpoqën të 
ndihmonin me këshillat dhe drejtpër-
drejt në veprimet luftarake. Midis tyre 
ishin major Mustafa Maksuti, kapiten 
Aziz Çami, kapiten Tosun Selenica, 
toger Xhevdet Çelo e të tjerë. Kapiten 

Tosun Selenica i përkiste shkollës dhe 
shërbimit ushtarak francez, vinte me 
një përvojë luftarake të admirueshme. 
Kapiten Tosun Selenica, me një forcë 
xhandarmërie dhe luftëtarë të tjerë zunë 
dhe mbrojtën Urën e Drashovicës. 
Kur kishte mbaruar Lufta e Vlorës e 
vitit 1920 dhe njerëzit gëzonin fitoren, 
Tosuni takoi patriotin kolonjar Skënder 
Luarasin, djalin e Rilindasit të Madh 
Petro Nini Luarasit. Edhe në këtë luftë u 
lartësua figura e Tosun Selim Selenicës, 
si një ushtarak i aftë, me përkushtim, 
ai bëri gjithçka në emër të pavarësisë 
së atdheut.

Vlerësimi si një figurë historike

Tosuni Selenica vdiq në vitin 1926, 
duke lënë një trashëgim të madh, që 
ndër breza do të kujtohet për idealin dhe 
përkushtimin që tregoi në shërbim të pa-
varësisë së Shqipërisë, jetë e shkurtër, 
por e gjatë për veprën e tij. Presidenti 
i Republikës Franceze Klemanso 
më 12 shtator 1918, e dekoroi me 
dekorata e lartë e “Urdhërit Kom-
bëtar të Legjionit të Nderit “Nder-
Atdhe”. Në dhënen e dekoratës së 
lartë Tosunit, komandanti francez 
ju drejtua me fjalën:-“ Ta gëzosh, 
o trim shqiptar. Ai iu përgjigj:- se 
kjo dekorat i takon dhe kalit ,që 
më përballi me gjeneralin armik! 
Ndërsa ushtaraku francez me buzë 
në gaz ja ktheu: “Kali kishte mbi 
vete trimin, megjithatë modestia 
është vrityt”. Prof. dr. Muin Çami 
në librin “Shqiptarët dhe francezët në 
Korçë në vitet 1916-1920” shpalos më 
së miri vlerat morale dhe heroizmin 
e masave popullore, që mbështetën 
lëvizjen patriotike, për të mbrojtur 
pavarësinë territoriale të Shqipërisë, 
të kërcënuara dhe të vëna në rrezik 
nga lakmitë e fqinjëve. Lëvizja pa-
triotike e Trevës së Korçës i kurorë-
zoi përpjekjet e saj shumëvjeçare me 
shpalljen në Korçë të “Republikës 
Shqiptare” të Korçës, që me të 
drejtë është cilësuar si fitore mbarë 
kombëtare. Vepra e Tosun Selim 
Selenicës duket sikur i përket të 
kaluarës së largët, por jehona e saj 
është pranë, vepra e tij jeton. Ai 
përfaqëson një figurë historike, një 
emër të madh në altarin e Kombit shq-
iptar, midis gjithë atyre patriotëve të 
mëdhenj kombëtar. Vepra patriotike 
e Tosun Selim Selenicës u mbajt 
gjallë në vitet e Luftës Antifashiste 
Nacionalçlirimtare, ku nga familja e 
madhe e Selenicës së Pishës, dolën 
partizanë dhe luftëtarë, që prunë dhe 
çlirimin e Shqipërisë. Për pjesëmarrje në 
Luftën e Vlorës 1920, në vitin 1962 është 
dekoruar me urdhërin “Për shërbime 
të shquara patriotike”. Ndërsa më 4 
dhjetor 2010, në 98-vjetorit të krijimit 
të FA Shqiptare, ministri i Mbrojtjes e 
dekoroi me medaljen “Për Shërbime të 
Shquara” Toger Tosun Selenica.

Prof. Asoc. Dr. Bernard Zotaj

Ministrja e Mbrojtjes Olta Xhaçka: 
“Det të qetë dhe erëra të mbara! 

Mirënjohje detarëve në ditën 
ndërkombëtare të tyre.

Respekt për punën dhe sakrificën 
edhe për çdo efektiv të Forcës Detare”


